
ᐃᓗᓕᖏᑦ

ᑐᓴᒐᒃᓴᖅ
ᐅᑭᐊᒃᓵᖅ 2015ᕿᑭᖅᑕᓂ ᐃᓄᐃ ᑲᑐᔾᔨᖃᑎᒌᑦ

Qikiqtani Inuit Association

ᑕ ᕝᕙᑐᖅ ᑕᐃᓐᓇ ᑭᖑᓪᓕᐅᓚᐅᖅᑐᖅ ᑐᓴᒐᒃᓴᓕᐊᕗᑦ 
ᑐᓴᕈᒥᓇᓚᐅᖅᑐᒃᓴᐅᕗᖅ ᐃᑲᔪᕐᓂᖃᖅᑐᒃᓴᐅᓪᓗᓂ  
ᐃᓕᓐᓄᑦ  ᓂᕆᐅᑦᑎᐊᖅᓱᑕ ᑭᖑᓪᓕᐅᓂᐊᖅᑐᒥᒃ 
ᑐᓴᒐᒃᓴᐅᓂᐊᖅᑐᒥ.  ᑖᓐᓇ ᑐᓴᒐᒃᓴᓕᐊᖅ ᐊᖅᑯᑎᒋᔭᐅᒻᒪᑦ 
ᑐᓴᖅᑎᑦᑎᒍᒪᓪᓗᑕ ᑐᑭᓯᑎᑦᑎᒍᒪᓪᓗᑕᓘᓐᓃᑦ 
ᕿᑭᖅᑕᓃᒃᑯᑦ ᐱᓕᕆᐊᕆᔭᖏᑕ ᐱᔭᒃᓴᕆᔭᖏᑕᓗ 
ᒥᒃᓵᓄᑦ. ᑐᓴᐅᒪᖃᑎᖃᑦᑎᐊᕈᒪᑦᑎᐊᓕᕐᓂᖅ 
ᓯᕗᓪᓕᐅᑎᑕᐅᒍᒪᓯᒪᓂᐊᕐᖓᑦ ᓂᕈᐊᖅᑕᐅᑎᓪᓗᖓ 
ᐊᖓᔪᖅᑳᒧᑦ. 

ᐃᒃᐱᒍᓱᒃᑲᒪ ᑖᒃᑯᐊ ᐊᑎᖃᖃᑕᐅᔪᑦ 
ᐱᔪᓐᓇᐅᑎᖃᕋᓗᐊᕐᒪᑕ ᑐᓴᐅᒪᖃᑕᐅᑦᑎᐊᕐᓂᖏᓐᓄᑦ 
ᑎᒥᖁᑎᖓ ᖃᓄᐃᓕᐅᖅᐸᓪᓕᐊᕐᒪᖔᑦ.  

ᕿᑭᖅᑕᓃᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᑕᒫᖅᓯᐅᑎᖏᓐᓂᒃ 
ᐃᖅᑲᓇᐃᔭᑦᑎᐊᖅᑐᑦ, ᑭᓯᐊᓂ, ᑖᒃᑯᐊ ᐱᓕᕆᐊᖑᔪᑦ 
ᑐᓴᖅᑕᐅᕌᓂᑉᐸᓐᖏᒻᒪᑕ ᐃᓄᓐᓄᑦ ᐊᒻᒪᓗ 
ᑖᓐᓇ ᑐᓴᒐᒃᓴᓕᐊᖅ ᐃᑲᔪᕐᓂᖃᒃᑲᓐᓂᕐᓂᐊᖅᑐᖅ 
ᑐᓴᐅᒪᔾᔪᑎᒋᔭᐅᖃᑦᑕᕐᓗᓂ. 

ᐊᓯᖓᑦᑕᐅᖅ ᐅᖃᓚᐅᖅᓯᒪᒐᒪ ᓂᕈᐊᖅᑕᐅᓵᖅᑎᓪᓗᖓ  
ᓯᕗᓪᓕᐅᑎᒍᒪᓂᐊᖅᑕᓐᓂᒃ ᐊᑦᑐᐊᒋᐊᒃᑲᓐᓂᕐᓗᒋᑦ 
ᓄᓇᓖᑦ.  ᑖᒃᑯᐊᓗ ᓄᓇᓖᑦ ᐊᑐᓂ ᑲᑎᒪᔨᖃᖅᓱᑎᒃ 
ᑭᒡᒐᖅᑐᕆᔭᐅᔪᓄᑦ, ᑐᓴᖅᑕᐃᓐᓇᓚᐅᕋᒪ ᐃᓄᐃᑦ 
ᑲᑎᒪᖃᑎᖃᖃᑦᑕᕋᓗᐊᕐᒪᑕ ᐊᖓᔪᖅᑲᕐᒥ. ᑕᒪᓐᓇ 
ᑲᔪᓯᑎᓕᖅᑕᕋ ᐳᓛᕆᐊᕐᕕᒋᓪᓗᒋᑦ ᓄᓇᓖᑦ.  

ᑕᒪᓐᓇ ᐱᒋᐊᓚᐅᖅᑐᖅ ᑕᐃᔅᓱᒪᓂ ᐸᑎᒻᒥᑎᑕᐅᓂᒃᑯᑦ 
ᐊᖏᖅᑎᑕᐅᓚᐅᖅᑎᓪᓗᖓ ᐃᒃᐱᐊᕐᔪᒻᒥ ᔭᓐᓄᐊᕆᒥ 
ᐊᒻᒪᓗ ᑭᖑᓂᐊᒍᑦ ᓂᕆᕕᔾᔪᐊᕐᓂᖃᖅᓱᑕᓗ.  

ᑭᖑᓂᐊᒍᑦ ᒥᑦᑎᒪᑕᓕᒻᒨᓚᐅᖅᑐᖓ, ᓴᓂᑭᓗᐊᕐᒧᑦ, 
ᑭᒻᒥᕈᒻᒧᑦ ᐊᒻᒪᓗ ᐃᒡᓗᓕᒻᒧᑦ.  ᓄᓇᓕᓐᓃᑎᓪᓗᖓ, 
ᓈᓚᐅᑎᒃᑰᖃᑦᑕᓚᐅᖅᑐᒍᑦ ᐅᖄᓚᒐᖅᑎᑦᑎᓪᓗᑕ, 
ᑐᓐᖓᓴᐃᓪᓗᑕ ᐃᓄᓐᓂᒃ, ᐃᓐᓇᕐᓂᒃ ᐳᓛᕆᐊᖅᓱᖓ 
ᐊᒻᒪᓗ ᑲᑎᒪᓪᓗᑕ.  

ᐅᖃᐅᓯᒃᓴᑦ ᐊᖓᔪᖅᑳᕐᒥᑦ  
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ

ᑐᓴᕋᔅᓴᑦ TUSARASSAT ᑭᓇᐅᓂᖏᑦ ᐱᖓᓱᑦ ᕿᑭᖅᑕᓃᒃᑯᑦ 
ᑲᑎᒪᔨᖏᑦ 

ᑲᑎᒪᔩᑦ ᑲᑎᒪᓂᖓᑦ ᐃᒡᓗᓕᖕᒥ: 
ᑲᔪᓯᓂᖃᑦᑎᐊᓚᐅᖅᑐᖅ! 

ᓄᓇᕗᑦ ᐅᓗᐊᓂ  2015 

ᓯᕗᓕᖅᑏᑦ ᑲᑎᒪᔨᓂᑦ ᑲᑎᒪᓂᖓᑦ ᑭᒻᒥᕈᒻᒥ 
5

ᓄᓇᕗᒥ ᕿᒧᔅᓯᐅᕐᔪᐊᕐᓂᖅ 2015 

ᕿᑭᖅᑖᓗᒃ ᑯᐊᐳᕇᓴᓐ 
6

ᕿᑭᖅᑕᓂᒃᑯᑦ ᐱᒻᒪᕆᐊᓗᓐᓂᒃ 
ᐱᓕᕆᐊᒃᓴᓕᕆᔨᖏᑦ 
7

ᕿᑭᖅᑕᓂᒃᑯᑦ ᐃᓅᓯᓕᕆᓂᕐᒧᑦ ᐸᕐᓇᐃᔨᖏᑦ 
8

ᕿᑭᖅᑖᓗᒃ ᑯᐊᐳᕇᓴᓐ 

ᑲᑭᕙᒃ ᑲᑐᔾᔨᖃᑎᒌᑦ 
10

ᐃᑲᔪᖃᑦᑕᕐᓂᖅ ᐃᓄᓐᓂᑦ ᓴᓇᙳᐊᖅᑎᓂᑦ 
11

ᐃᑲᔪᖅᑕᐅᕕᔅᓴᐃᑦ 
12

ᓄᓇᕗᑦ 
ᓯᕗᓂᒃᓴᕗᒃᑯᑦ   

30ᒋᔭᖓᓂ  
ᓇᓪᓕᐅᕐᓂᖅᓯᐅᕐᓂᖓ!
ᓄᓇᕗᑦ ᓯᕗᓂᒃᓴᕗᒻᒥ ᐃᓕᓐᓂᐊᕌᓂᖃᑕᐅᓚᐅᖅᑐᑦ 

ᐃᖅᑲᓇᐃᔭᓕᖅᑐᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᖓᔪᖅᑳᖓ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓚᒋᔭᐅᖃᑕᐅᓚᐅᖅᑐᑦ 
ᓄᓇᕗᒥ ᓯᕗᓂᒃᓴᕗᑦᑯᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ, 
ᖁᕕᐊᓲᑎᒋᔭᐅᓪᓗᓂ ᓇᓪᓕᐅᓐᓂᖅᓯᐅᕐᓂᕆᔭᖓᓂᒃ 

30ᒋᔭᐅᔪᒥᒃ ᐊᕐᕌᒍᓂ.  

ᓴᐅᒥᐊᓂᑦ: ᐃᒃᓯᕙᐅᑕᖓ ᓄᓇᕗᒥ ᓯᕗᓂᒃᓴᕗᒃᑯᑦ ᐊᒻᒪ ᕿᑭᖅᑕᓃᒃᑯᑦ 
ᐊᖓᔪᖅᑳᖓ ᐊᒻᒪᓗ ᐅᖃᖅᑎᒋᔭᐅᔪᕐᓗ ᖃᓄᐃᓕᐅᖅᑐᓂ. 

ᓴᐅᒥᐊᓂᑦ: ᐊᖓᔪᖅᑳᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 
ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᓗᑦ.

ᐃᓚᖏᑦ ᓄᓇᕗᑦ ᓯᕗᓂᒃᓴᕗᒻᒥᑦ ᐃᓕᓐᓂᐊᖅᑎᐅᓚᐅᕐᓯᒪᔪᒥᓃᑦ 
ᐃᖅᑲᓇᐃᔭᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ. ᓴᐅᒥᐊᓂ: 
ᐋᑕᒻ ᑕᓄᔭᒃ−ᐋᓐᑕᓴᓐ, ᐅᓖᐱᑲ ᕿᓚᕝᕙᖅ, ᐸᐅᓗᓯ ᐊᕿᐊᕈᖅ, ᔨᐊᓯ 
ᒪᐃᒃ, ᔭᐃᓐ ᐅᒥᕈᐃᑦᑐᖅ, ᓕᓕ ᒪᓐᓂᐊᐱᒃ ᐊᒻᒪᓗ ᔪᐊᓇᓯ ᑲᓇᔪᖅ.
ᐱᖃᑕᐅᙱᑦᑐᑦ ᑕᕝᕙᓂ ᐊᔾᔨᓕᐅᖅᑕᐅᓯᒪᔪᓂᑦ: ᔨᐅᕆᒪᐃᔭ ᒍᕉᕝᔅ, 
ᒪᐃᒐᓐ ᐲᓱ−ᓚᐃᐅᓪ ᐊᒻᒪ ᓯᑏᕙᓐ ᓛᓐᓯᑕᐃᔪᓪ.ᑲᔪᓯᔪᑦ ᒪᑉᐱᒐᖅ 2ᒥ 

ᑭᓇᐅᓂᖏᑦ ᐱᖓᓱᑦ ᕿᑭᖅᑕᓃᒃᑯᑦ ᑲᑎᒪᔨᖏᑦ 
ᑖᓐᓇᑦᑕᐅᖅ ᓄᑖᖑᔪᖅ ᑐᓴᒐᒃᓴᓕᐊᑦᑎᓐᓂ ᓴᖅᑭᑎᑦᑎᒍᒪᓪᓗᑕ ᕿᑭᖅᑕᓃᒃᑯᑦ ᑲᑎᒪᔨᖏᑦ ᑭᓇᐅᓂᖏᓐᓄᑦ ᑐᓴᒐᒃᓴᓕᐊᖑᖃᑦᑕᕐᓂᐊᖅᑐᓂ ᓯᕗᓂᑦᑎᓐᓂ.  ᑖᔅᓱᒪᐅᑉ ᑐᓴᒐᒃᓴᓕᐊᑉ ᐃᓗᓕᖏᓐᓂᒃ 
ᐅᓂᒃᑳᖅᓯᒪᕗᑦ ᐱᖓᓱᓄᑦ ᑲᑎᒪᔨᐅᔪᓄᑦ ᓲᓯ ᑯᒍᑦᑕᖅ, ᓕᕙᐃ ᐸᓇᐹᓯ ᐊᒻᒪᓗ ᐃᓅᑭ ᐃᓄᐊᕋᒃ.   

ᓲᓯ ᑭᒍᑦᑕᖅ ᐃᓅᓂᑯ ᐊᐅᓱᐃᑦᑐᕐᒥ, ᕖᕝᕗᐊᓕ 12, 1980. ᐊᓈᓇᒋᔭᐅᒋᐊᔅᓴᖅ ᐅᐱᒍᓱᓪᓚᕆᑦᑐᖅ ᐱᖓᓱᑯᓗᓐᓄᑦ ᕿᑐᕐᖓᖏᓐᓄᑦ. 
ᓂᕈᐊᖅᑕᐅᕋᑖᒥᓂᐅᓪᓗᓂ ᓄᓇᓕᓐᓂᑦ ᑲᑎᒪᔨᐅᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ 2014ᒥ, ᓲᓯ ᐃᔾᔪᐊᕋᔅᓴᑦᑎᐊᕙᐅᔪᒪᑦᑎᐊᖅᑐᖅ ᐃᓄᓐᓄᑦ 
ᐃᓅᓱᑦᑐᓄᑦ ᖃᐅᔨᑎᑦᑎᖃᑦᑕᕐᓗᓂ ᖃᐅᔨᒪᔭᒥᓂᒃ ᓄᓇᐅᑉ ᒥᔅᓵᓄᑦ ᐊᒻᒪᓗ ᐃᑲᔪᖃᑦᑕᕐᓗᓂ ᓄᓇᓕᓐᓂᑦ ᕿᑭᖅᑕᓂ. ᓯᕗᓪᓕᐸᐅᑦᑎᐅᔾᔨᒍᒪᔪᕐᓕ 
ᐱᓇᓱᐊᒐᕆᓂᐊᖅᑕᖓᓂ ᓂᐱᖃᐅᔾᔨᓂᕐᒥᒃ ᐆᒪᐃᓐᓇᖁᓪᓗᒍ ᐃᓄᐃᑦ ᐃᓕᖅᑯᓯᖓᑦ ᐅᖃᐅᓯᖓᓪᓗ.   

ᓲᓯ ᖁᕕᐊᒋᔭᖃᓪᓚᕆᑦᑐᖅ ᑐᓂᓯᒪᑦᑎᐊᖅᑐᓂᓗ ᑲᑎᒪᔨᐅᓂᕐᒥᓄᑦ.  ᐅᔾᔨᓇᖅᑐᓂᑦ ᐅᖃᐅᓯᖃᖃᑦᑕᓲᖅ ᐊᒻᒪᓗ ᓄᑖᓂᑦ ᐃᓱᒪᒋᓯᒪᔭᖏᓐᓂᒃ ᑲᑎᒪᔨᓄᑦ 
ᐋᖅᑭᒋᐊᕈᑕᐅᔪᓐᓇᖅᑐᓂᑦ ᐃᓅᓯᖏᓐᓄᑦ ᐃᓄᓕᒫᑦ ᑲᒪᒋᔭᔅᓴᓕᒫᕆᕙᑦᑕᖏᓐᓄᑦ ᐃᓚᓕᐅᑎᔪᖅ, ᓲᓯ ᒥᕐᓱᑎᓪᓚᕆᐅᒻᒪᑦ, ᐊᖑᓇᓱᑦᑎᐅᓪᓗᓂᓗ ᐊᒻᒪᓗ 
ᐊᑭᓕᕐᓱᖅᑕᐅᒐᓂ ᐃᑲᔪᖃᑦᑕᓲᖑᓪᓗᓂ ᐊᒥᓱᓂᑦ ᓄᓇᓕᓐᓂᑦ ᖃᓄᐃᓕᐅᕐᓂᐅᔪᓂᑦ ᐱᓕᕆᓂᐅᔪᓂᓪᓗ.  ᓲᓯ ᑭᒍᑦᑕᖅ 

ᑲᑎᒪᔨ

ᓕᕙᐃ ᐸᓇᐹᓯ  
ᑲᑎᒪᔨᑐᐃᓐᓇᖅ, ᐃᒃᓯᕙᐅᑕᖅ 
ᕿᑭᖅᑖᓗᒃ ᑯᐊᐳᕇᓴᒃᑯᓐᓂ 
ᐊᒻᒪᓗ ᓯᕗᓕᖅᑏᑦ ᑲᑎᒪᔨᓂᑦ 
ᑲᑎᒪᔨᕋᓛᖑᖃᑕᐅᔪᖅ − 
ᐃᒃᐱᐊᕐᔪᒃ,

ᐃᓅᑭ ᐃᓄᐊᕋᒃ 
ᑲᑎᒪᔨᑐᐃᓐᓇᖅ, ᐃᒃᓯᕙᐅᑕᖅ 
ᑲᑭᕙᒃ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗ ᓯᕗᓕᖅᑏᑦ ᑲᑎᒪᔨᓂᑦ 
ᑲᑎᒪᔨᕋᓛᖑᖃᑕᐅᔪᖅ − 
ᒥᑦᑎᒪᑕᓕᒃ  

ᓕᕙᐃ ᐹᓇᐹᓯ ᐃᓅᓚᐅᕐᓯᒪᔪᖅ ᔮᓐᓄᐊᓕ 24, 1964ᒥ ᐃᒡᓗᓕᐅᑉ ᓯᓚᑖᓂ ᑕᐃᔭᐅᔪᒥ ᓯᐅᒑᕐᔪᒃ ᑎᒍᐊᖅᑖᖑᓚᐅᕐᓯᒪᔪᒥᓂᐅᓪᓗᓂ ᐸᓇᐹᓯᒃᑯᓐᓄᑦ 
ᐊᑕᐅᓯᕐᒥᒃ ᐅᑭᐅᖃᓕᖅᑎᓪᓗᒍ. 1967ᒥ, ᐃᒃᐱᐊᕐᔪᒻᒧᑦ ᓅᓚᐅᕐᓯᒪᔪᖅ, ᑕᐅᕙᓂᓗ ᓄᓇᖃᖅᑐᓂ. ᓕᕙᐃ ᐊᑖᑕᒋᔭᖅ ᐅᑯᓄᖓ ᓕᓐ, ᕌᕗᑦ, ᒪᕇ, ᐸᐃᙳᑦ, ᐊᒻᒪ 
ᐊᒡᓚᒃ. ᒪᓕᒐᓕᐅᖅᑎᐅᖃᑕᐅᓚᐅᕐᓯᒪᔪᖅ ᒪᓕᒐᓕᐅᕐᕕᖓᓂ ᓄᓇᕗᑦ, ᖃᐅᔾᔨᐊᓚᔅᓯᒪᔪᖅ ᐃᑲᔫᑎᖃᕈᓐᓇᓪᓚᕆᓐᓂᕐᒥᓂ ᑲᑐᔾᔨᖃᑎᒌᒃᑯᓐᓄᑦ ᑲᔪᓯᑎᑦᑎᓗᓂ 
ᐱᓇᓱᐊᕋᔅᓴᖏᓐᓂᒃ ᓴᐳᔾᔨᓂᕐᒥᒃ ᐊᑐᖅᑎᑦᑎᒋᐊᒃᑲᓂᕐᓂᒥᓪᓗ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐅᑉᐱᕆᔭᖏᓐᓂᓪᓗ. ᑲᑐᔾᔨᖃᑎᒌᒃᑯᓐᓄᑦ ᑲᑎᒪᔨᕈᕈᒪᓯᒪᔪᖅ 
ᐃᑲᔪᕐᓂᐊᕋᒥ ᐋᖅᑭᒋᐊᕐᓯᑎᑦᑎᓂᕐᒥᒃ ᑲᑐᔾᔨᖃᑎᒌᒃᑯᑦ ᐊᑐᐊᒐᖏᓐᓂ, ᐱᓕᕆᐊᕆᕙᑦᑕᖏᓐᓂ, ᐃᑲᔫᑎᒋᕙᑦᑕᖏᓐᓂ ᐊᒻᒪᓗ ᐃᓅᓯᖏᓐᓂ ᐃᓄᐃᑦ. 

ᑲᑐᔾᔨᖃᑎᒌᒃᑯᓐᓄᑦ ᓯᕗᓕᖅᑎᐅᖃᑕᐅᓪᓗᓂ, ᓕᕙᐃ ᐃᑲᔪᕐᓰᓪᓚᕆᖃᑦᑕᖅᑐᑦ ᓄᓇᓕᓐᓂᑦ ᐱᖃᑕᐅᕙᑦᑐᓂᓗ ᑐᑭᑖᕈᑎᖃᖃᑦᑕᓂᕐᒥᒃ 
ᐱᕚᓪᓕᕈᑎᖃᕈᓐᓇᖁᓪᓗᒋᑦ ᐃᓄᓕᒫᑦ ᕿᑭᖅᑕᓂ ᓄᓇᓖᑦ. ᓕᕙᐃ ᐃᔅᓯᕙᐅᑕᐅᒻᒥᔪᖅ ᕿᑭᖅᑖᓗᒃ ᑯᐊᐳᕇᓴᒃᑯᓐᓂ, ᐊᒻᒪᓗ ᑲᑦᑐᖓᐃᕐᓯᒪᓪᓗᓂ 
ᑲᔪᓯᑎᑦᑎᒍᒪᓂᕐᒧᑦ ᐃᖅᑲᓇᐃᔮᓕᒫᕆᕙᑦᑕᖏᓐᓂᒃ ᐱᒋᐊᖅᑎᑕᐅᓯᒪᔪᓂᑦ ᑭᖑᕝᕕᕐᓯᒪᔭᖓᓄᑦ. ᓱᓕ ᑲᔪᓯᑎᑦᑎᕙᓪᓕᐊᔪᖅ ᐃᑲᔫᑎᓂᑦ ᐱᓕᕆᐊᖑᕙᑦᑐᓂᓪᓗ 
ᐋᖅᑭᓱᖅᑕᐅᓯᒪᔪᓂᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᑎᒪᔨᖏᓐᓄᑦ, ᑕᓪᓕᒪᓂᑦ (5) ᐊᕐᕌᒍᓂᑦ ᐱᓇᓱᐊᕋᔅᓴᖃᖅᑐᓂ ᑲᑎᒪᔨᐅᖃᑕᐅᓂᖓᓂ ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂ. ᓕᕙᐃ ᐊᖑᓇᓱᑦᑎᓪᓚᕆᐊᓘᒻᒥᔪᖅ! ᖁᕕᐊᒋᔭᓕᒃ ᓴᓇᐅᒐᕐᓂᑦ ᒥᕐᓱᖓᕐᓂᓪᓗ, ᐅᒥᐊᖅᑐᖃᑦᑕᓂᕐᒥᒃ ᓅᓯᒪᖃᑦᑕᓂᕐᒥᓪᓗ ᓄᓇᒥ. 

ᐃᓅᑭ ᐃᓄᐊᕋᖅ ᐃᓅᓚᐅᕐᓯᒪᔪᖅ ᐃᒃᐱᐊᕐᔪᒻᒥ ᐊᒻᒪᓗ ᐱᕈᕐᓯᒪᓪᓗᓂ ᒥᑦᑎᒪᑕᓕᒻᒥ ᒫᓐᓇ ᓄᓇᒋᓕᖅᑕᖓᓂ. 
ᐃᓅᑭ ᐊᐃᑉᐸᖓᓗ ᑳᑐᕆᓐ ᐸᓂᓗ ᐅᐱᒍᓱᓪᓚᕆᑦᑐᑎᒃ ᕿᑐᕐᖓᓖᒃ ᐱᖓᓱᑯᓗᓐᓂᒃ: ᑳᓯᑎ, ᐅᐊᖕᓇ, ᐊᒻᒪᓗ ᐃᓕ. ᐃᓅᑭ ᑲᑐᔾᔨᖃᑎᒌᒃᑯᓐᓄᑦ 
ᑲᑎᒪᔨᕈᕈᓯᒪᔪᖅ ᐃᖅᑲᓇᐃᔮᖃᕐᓂᐊᕋᒥ ᐃᓅᓯᑦ ᐃᓄᐃᑦ ᐱᔾᔪᑎᒋᓪᓗᒋᑦ ᐅᓪᓗᒥ ᓯᕗᓂᔅᓴᑎᓐᓂᓪᓗ ᑭᖑᕚᔅᓴᕗᑦ. ᐃᓄᐃᑦ ᐃᓅᓱᑦᑐᐃᑦ 
ᓯᕗᓂᔅᓴᕆᒐᑦᑎᒍ ᓄᓇᕗᒥ, ᐃᓅᑭ ᐱᓇᓱᐊᖃᑦᑕᖅᑐᖅ ᑐᙵᕕᖃᑦᑎᐊᖁᓪᓗᒋᑦ ᐃᓄᐃᑦ ᐃᓕᖅᑯᓯᖓᓐᓂᒃ ᖃᐅᔨᒪᔭᖏᓐᓂᓪᓗ, ᐊᑐᕐᓯᓈᕐᓗᑎᒃ ᐅᓪᓗᒥ 
ᐃᓕᓐᓂᐊᕈᑕᐅᕙᓕᖅᑐᒥᒃ. ᐊᒻᒪᓗ ᓱᓕ, ᐃᓅᑭ ᑕᑯᔪᒪᒋᓪᓗᓂ ᐃᓄᓐᓂᑦ ᐱᕚᓪᓕᕈᑎᖃᕐᐸᓪᓕᐊᔪᓂᑦ ᐱᕚᓪᓕᕈᑎᖃᕐᓂᕐᐹᖑᓗᑎᒃ ᐱᒻᒪᕆᐊᓗᓐᓂᒃ 
ᐱᕙᓪᓕᐊᔪᓕᕆᔪᓂᑦ ᑕᒫᓂ ᓄᓇᖓᓐᓂ. ᑕᐃᒪᐃᒻᒪᑦ, ᐅᑉᐱᕈᓱᓪᓚᕆᑦᑐᖅ ᑐᑭᓯᒋᐊᕐᕕᖃᖃᑦᑕᕐᓂᖅ ᐃᓄᓐᓂᑦ ᐱᒻᒪᕆᐊᓗᓐᓂᑦ ᐱᕙᓪᓕᐊᔪᓕᕆᓂᐅᑉ ᒥᔅᓵᓄᑦ 
ᓴᐴᓗᑕᓪᓚᕆᐅᙳᓱᒻᒪᑦ ᐊᕙᑎᑦᑎᓐᓄᑦ ᓂᕐᔪᑎᑦᑎᓄᓪᓗ. ᐃᓅᑭᐅᑉ ᑐᕌᒐᖏᑕ ᐃᓚᖓᑦ ᐱᓇᓱᐊᕐᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓴᕆᔭᐅᖁᓪᓗᒋᑦ 
ᐊᑐᓕᖅᑎᑕᐅᖁᓪᓗᒋᓪᓗ ᓄᓇᕗᒥ ᓇᒥᓕᒫᑦᑎᐊᖅ.  

ᐃᓅᑭ ᐃᔅᓯᕙᐅᑕᖅ ᑲᑭᕙᒃ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᓐᓄᑦ ᑲᑎᑐᒪᔨᐅᖃᑕᐅᒋᓪᓗᓂ 
ᑲᑎᒪᔨᓂᑦ. ᑐᕌᒐᓕᒃ ᐊᒥᓲᓂᕐᐹᕆᔪᓐᓇᖅᑕᖏᓐᓄᑦ ᑎᑭᐅᒪᑎᑦᑎᖁᔨᓪᓗᓂ ᐃᑲᔫᓯᐊᖅᑖᕆᕙᑦᑕᖏᓐᓂᒃ ᐋᖅᑭᓯᒪᔭᕇᖅᑐᓂᑦ ᐊᒻᒪᓗ 
ᖃᐅᔨᓇᓱᐊᖃᑦᑕᕈᒪᓪᓗᓂ ᖃᓄᖅ ᐃᑲᔪᕈᓐᓇᕐᒪᖔᕐᒥ ᒫᓐᓇ ᓴᙲᓐᓂᕆᔭᖏᓐᓄᑦ ᐊᒻᒪᓗ ᐱᔭᕆᐊᑐᔪᒃᑰᕈᑎᒋᕙᑦᑕᖏᓐᓄᑦ ᐃᓄᐃᑦ ᓇᒻᒥᓂᖁᑎᓖᑦ 
ᐃᖅᑲᓇᐃᔮᖏᓐᓂ. ᐱᓗᐊᖅᑐᒥᓗ, ᑕᑯᔪᒪᓪᓗᓂ ᑲᑭᕙᒃᑯᑦ ᓯᕗᒧᐊᑦᑎᐊᑎᓪᓗᒋᑦ ᐊᒻᒪᓗ ᐃᖅᑲᓇᐃᔭᖃᑎᖃᑦᑎᐊᖃᑦᑕᕈᒪᓪᓗᓂ ᐃᓘᓐᓇᖏᓐᓂᒃ ᓄᓇᕗᒻᒥ 
ᑎᒍᒥᐊᖅᑎᐅᖃᑕᐅᔪᓕᒫᓂᑦ. ᑕᐃᒫᒃ ᖃᐅᔨᒪᑦᑎᐊᖃᑦᑕᓂᐊᕐᖓᑕ ᑲᔪᓯᕙᓪᓕᐊᖏᓐᓇᕈᓐᓇᕐᓂᖏᓐᓂᒃ ᑲᑭᕙᒃᑯᑦ ᐱᔨᑦᑎᕋᐅᑎᒋᕙᑦᑕᖏᓐᓂ ᐃᓄᓐᓄᑦ 
ᐃᓕᓐᓂᐊᖅᑎᓄᑦ ᐊᒻᒪᓗ ᓇᒻᒥᓂᓕᓐᓄᑦ. ᐃᓱᒪᐃᓐᓇᕿᓕᕋᐃᒐᒥ, ᐃᓅᑭ ᖁᕕᐊᒋᔭᖃᓲᖅ ᐊᖑᓇᓱᓐᓂᕐᒥᒃ, ᐃᖃᓗᒐᓱᖃᑦᑕᓂᕐᒥᒃ, ᕿᔪᓕᕆᓂᕐᒥᒃ 
ᐊᐅᖅᑭᑦᑎᕆᖃᑦᑕᓂᕐᒥᓪᓗ. 

ᐅᖃᐅᓯᒃᓴᑦ ᐊᖓᔪᖅᑳᕐᒥᑦ   
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ  
 
ᓱᓕᓗ ᐳᓛᕆᐊᖅᓱᒋᑦ ᐅᖃᓕᒪᖃᑎᒋᓪᓗᒋᓪᓗ ᖁᕝᕙᐅᒪᓂᖅᓴᒥ ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑐᓂᒃ ᐱᔾᔪᑎᒋᓪᓗᒍ ᖃᓄᖅ ᐱᒻᒪᕆᐅᑎᒋᒻᒪᖔᑦ ᐃᓕᓐᓂᐊᕆᐊᖃᕐᓂᖅ 
ᐃᓕᓐᓂᐊᕌᓂᒋᐊᖃᕐᓂᕐᓗ ᐊᒻᒪᓗ ᑲᔪᓯᓂᖏᓐᓄᑦ ᐃᓕᓐᓂᐊᕐᓂᖏᓐᓄᑦ 
ᓯᓚᑦᑐᖅᓴᕐᕕᕈᔪᓐᓄᑦ.  

ᓂᕈᐊᖅᑕᐅᓯᒪᓂᕆᔭᖓᑦ ᐱᒋᐊᓕᓵᕋᓗᐊᖅᓱᒍᑦ, ᓄᓇᓕᓐᓄᑦ ᖃᓂᓪᓕᕙᓪᓕᐊᓕᖅᑐᑦ 
ᐳᓛᕆᐊᕐᕕᒋᖃᑦᑕᖅᓱᒋᑦ.  ᓄᓇᓕᓐᓄᑦ ᐳᓛᕆᐊᖃᑦᑕᓛᕐᒥᔪᖓ ᓯᕗᓂᑦᑎᓐᓂ ᑭᓯᐊᓂ, 
ᓇᓗᓇᐃᖅᓯᓯᒪᔪᖓ ᑕᒪᒃᑮᒍᒪᓪᓗᒋᑦ ᓄᓇᓖᑦ ᐃᓂᒋᔭᕋ ᐃᓱᓕᓚᐅᖅᑎᓐᓇᒍ. 

ᑐᓴᖃᑦᑕᖅᑕᕗᑦ ᐳᓛᕆᐊᖃᑦᑕᖅᑎᓪᓗᑕ ᐃᑲᔪᕐᓂᖃᕐᒪᑦ ᐋᖅᑭᒋᐊᖅᓱᒋᑦ 
ᕿᑭᖅᑕᓃᒃᑯᑦ ᐱᓕᕆᔾᔪᓯᕆᓂᐊᖅᑕᖏᓐᓂᒃ, ᐊᒻᒪᓗ ᑐᓵᓗᒋᑦ ᐃᓄᐃᑦ 
ᐃᓱᒫᓘᑎᖏᓐᓂᒃ ᐱᕕᖃᖅᑎᑦᑎᓂᐊᕐᖓᑦ ᐅᕙᓐᓂ ᑐᑭᓯᒃᑲᓐᓂᕐᕕᒋᓗᒋᑦ ᑭᓱᓂᒃ 
ᐱᓕᕆᒃᑲᓐᓂᕆᐊᖃᕐᓂᑦᑎᓐᓄᑦ.  

ᑐᓴᕈᒪᕗᒍᑦ ᐃᓕᔅᓯᓐᓂᒃ ᑖᓐᓇ ᑐᓴᒐᒃᓴᓕᐊᖅ ᖃᓄᖅ ᐃᓱᒪᒋᒻᒪᖔᕐᓃᒃ, ᐊᒻᒪᓗ ᑭᓱᓂᒃ 
ᑕᑯᔪᒪᓇᔭᕐᒪᖔᖅᐱᓪᓗ.  ᒫᓐᓇᐅᓂᖓᓂᒃ, ᖁᕕᐊᒋᑐᐃᓐᓇᕐᓂᐊᓕᖅᑲᐃᑦ ᐊᐃᑉᐸᕆᔭᖓᓂᒃ 
ᑐᓴᒐᒃᓴᓕᐊᕗᑦ ᐊᒻᒪᓗ ᓂᕆᐅᒃᑐᑕᓗ ᐃᑲᔪᕐᓂᖃᕈᓐᓇᕐᓂᐊᕐᓂᖓᓄᑦ ᐃᓕᓐᓄᑦ.  

ᑲᑎᒪᔩᑦ ᑲᑎᒪᓂᖓᑦ ᐃᒡᓗᓕᖕᒥ:   
ᑲᔪᓯᓂᖃᑦᑎᐊᓚᐅᖅᑐᖅ! 
ᕿᑭᖅᑕᓃᒃᑯᑦ ᑲᑎᒪᔨᖏᑦ ᑲᑎᒪᓚᐅᖅᑐᑦ ᐃᒡᓗᓕᖕᒥ ᑖᓐᓇᓗ ᑲᑎᒪᓂᖅ 
ᑲᔪᓯᓂᖃᑦᑎᐊᓚᐅᖅᑐᖅ.  ᓯᓚ ᐊᑲᐅᓐᖏᓕᐅᕈᑎᒋᔭᐅᒐᓗᐊᖅᑎᓪᓗᒍ, ᑲᑎᒪᔩᑦ 
ᐃᒡᓗᓕᒻᒦᒃᑲᓐᓂᕈᓐᓇᓚᐅᕐᑕᒪ ᑲᑎᒪᓂᖓᑕ ᑲᑎᒪᔾᔪᑎᒃᓴᖏᑦ ᐱᔭᕇᑦᑎᐊᕈᓐᓇᖁᓪᓗᒋᑦ 
ᐊᒻᒪᓗ ᐅᖃᐅᓯᖃᕈᓐᓇᖁᓪᓗᒋᑦ ᐊᔾᔨᒌᓐᖏᑦᑐᓂᒃ ᐊᒻᒪᓗ ᐱᖁᔨᕗᒑᕈᑎᓂᒃ 
ᑲᔪᓯᑎᑦᑎᓚᐅᖅᓱᑎᒃ.  

ᑲᑎᒪᓂᖅ ᐱᒋᐊᓚᐅᖅᑐᖅ ᓄᓇᓕᒻᒥᐅᑦ ᓂᕆᕕᔾᔪᐊᕐᓂᖃᖅᓱᑎᒃ ᖁᕝᕙᐅᒪᓂᖅᓴᒥ 
ᐃᓕᓐᓂᐊᕐᕕᐅᔫᑉ ᐃᖃᐃᓕᓴᕐᕕᖓᓂ ᕿᑭᖅᑕᓃᒃᑯᑦ ᑐᓐᖓᓴᐃᓪᓗᑎᒃ. 
ᓂᕆᕕᔾᔪᐊᕐᓂᖅ ᑲᔪᓯᓂᖃᑦᑎᐊᓚᐅᖅᑐᖅ 200ᐸᓗᓐᓄᑦ ᐃᓄᓐᓄᑦ ᐊᒻᒪᓗ ᑕᒪᓐᓇ 
ᐱᕕᒃᓴᑦᑎᐊᕙᐅᓚᐅᖅᓱᓂ ᕿᑭᖅᑕᓃᒃᑯᑦ ᑲᑎᒪᔨᖏᓐᓄᑦ ᑲᑎᖃᑎᖃᕈᓐᓇᕐᓂᖏᓐᓂᒃ 
ᐃᒡᓗᓕᖕᒥᐅᓂ.  ᓂᕆᕕᔾᔪᐊᕇᕐᒪᑕ ᑖᒃᑯᐊ ᖃᐅᔨᒪᔭᐅᑦᑎᐊᖅᑐᑦ ᓂᔾᔭᐅᓯᔭᖅᑏᑦ ᓄᐊᑕᓐ 
ᕼᐃᔅᑯᑦ ᓂᔾᔭᐅᓯᔭᓚᐅᖅᑐᑦ.  

ᑲᑎᒪᑎᓪᓗᒋᑦ ᕿᑭᖅᑕᓃᒃᑯᑦ ᐊᒥᓱᓂᒃ ᑲᑎᒪᔾᔪᑎᒃᓴᖃᓚᐅᖅᑐᑦ.  ᐅᖃᐅᓯᐅᓚᐅᖅᑐᑦ 
ᐃᓚᖏᑦ ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ, ᑐᑦᑐᑦᑕᐃᓕᓂᖏᑦ, ᐊᖓᔪᖅᑳᑉ 
ᐅᓂᒃᑳᖏᑦ, ᑎᑎᕋᖅᑎ-ᑮᓇᐅᔭᓕᕆᔨᐅᑉ ᐅᓂᒃᑳᖏᑦ, ᓯᕗᓕᖅᑎ ᐃᖅᑲᓇᐃᔭᖅᑎᓄᑦ 
ᐅᓂᒃᑳᖏᑦ ᐊᒻᒪᓗ ᑖᒃᑯᐊ ᐊᑐᓂ ᐱᓕᕆᕕᐅᔪᑦ ᖃᓄᐃᓕᐅᖅᑕᒥᓐᓂᑦᑕᐅᖅ 
ᐅᓂᒃᑳᖅᑐᖃᓚᐅᕐᒥᔪᖅ. ᓱᓕᓗ ᕿᑭᖅᑕᓃᒃᑯᑦ ᖁᕕᐊᓱᒃᓱᑎᑦ ᒪᑐᐃᖅᓯᓚᐅᕐᒪᑕ 
ᑐᒃᓯᕋᐅᑎᓕᐅᕈᒪᔪᓄᑦ ᓄᓇᓕᓐᓂ ᐊᐅᓚᔾᔭᐃᒋᐊᖅᑏᑦ ᐱᓕᕆᐊᒃᓴᖓᓄᑦ ᐊᕐᕌᒍᒧᑦ 
2015−16, ᐊᒻᒪᓗ ᓴᖅᑭᑎᑕᐅᓯᒪᓚᐅᕆᓪᓗᓂ ᑖᓐᓇ ᔮᓐ ᐊᒪᕈᐊᓕᒃ ᐃᓕᓐᓂᐊᕐᓂᕐᒧᑦ 
ᐃᑲᔫᑎᐅᔪᒥᒃ.  ᑖᒃᑯᐊ ᑲᑎᒪᔩᑦ ᐊᖏᖅᑎᑦᑎᓚᐅᕐᒥᔪᑦ ᓄᑖᒧᑦ ᑲᑎᒪᔨᑕᓵᒧᑦ ᐲᑕ ᐃᕕᒻᒧᑦ 
ᐸᓐᓂᖅᑑᒧᑦ ᑲᑎᒪᔨᐅᔪᒧᑦ.  

‘’ᐅᐱᒍᓱᑦᑐᖓ ᕿᑭᖅᑕᓃᒃᑯᑦ ᑲᑎᒪᒍᓐᓇᓚᐅᕐᒪᑕ ᐃᒡᓗᓕᖕᒥ.  ᐃᒡᓗᓕᖕᒥᐅᑦ 
ᑐᓐᖓᓇᓚᐅᖅᑐᑦ ᐊᒻᒪᓗ ᐃᑲᔪᑦᑎᐊᓚᐅᖅᓱᑎᒃ.  ᓄᓇᓕᓐᓂ ᑲᑎᒪᖃᑦᑕᕐᓂᖅ 
ᐊᑲᐅᓈᑐᐃᓐᓇᕐᒪᑕ ᑖᒃᑯᐊ ᑲᑎᒪᔩᑦ ᑐᑭᓯᒃᑲᓐᓂᕈᓐᓇᕐᒪᑕ ᖃᓂᓪᓕᒃᑲᓐᓂᕐᓗᑎᓪᓗ 
ᓄᓇᓕᒻᒥᐅᓄᑦ, ᑕᒪᓐᓇᓗ ᓯᕗᓪᓕᐅᑎᑕᐅᒍᒪᓂᖓᓄᑦ,” ᐅᖃᖅᑐᖅ ᐸᐅᓗᓯ ᐊᕿᐊᕈᖅ, 
ᐊᖓᔪᖅᑳᖅ ᕿᑭᖅᑕᓃᒃᑯᓐᓄᑦ. 

ᑲᑎᒫᓂᑉᐸᓪᓕᐊᑎᓪᓗᒋᑦ ᑲᑎᒪᔩᑦ ᓇᓗᓇᐃᖅᓯᒃᑲᓐᓂᓚᐅᕐᖓᑕ ᐱᒻᒪᕆᐅᓂᕆᔭᖓᑦ 
ᐊᑎᖃᖃᑕᐅᔪᑦ ᐃᖅᑲᓇᐃᔭᖃᑎᒋᔭᐅᑦᑎᐊᕐᓂᖏᓐᓄᑦ ᕿᑭᖅᑖᓗᒻᒥ ᐊᒻᒪᓗ ᑲᔪᓯᓗᑎᒃ 
ᓯᕗᒧᐊᕈᑎᒋᓗᒋᑦ ᕿᑭᖅᑕᓃᒃᑯᑦ ᐱᓕᕆᐊᒃᓴᖏᑦ ᐱᔭᒃᓴᖏᓪᓗ.  

ᐊᖏᖅᑎᑕᐅᓂᕐᒥᒃ ᐸᑎᒻᒥᑎᑕᐅᓂᖅ ᒪᐃ 28, 2015ᒥ, ᓄᑖᕐᒧᑦ ᑲᑎᒪᔨᑕᓵᒧᑦ ᐸᓐᓂᖅᑑᒧᑦ, ᐲᑕ ᐃᕕᒃ 

(ᓴᐅᒥᖔᖓᓃᑦᑐᖅ). 

ᓄᓇᓕᒻᒥ ᓂᕆᕕᒡᔪᐊᕐᓂᖅ ᐃᒡᓗᓕᖕᒥ, ᒪᐃ 26, 2015 

ᕿᑭᖅᑕᓃᒃᑯᑦ ᑲᑎᒪᔩᑦ ᑲᑎᒪᓂᖓᑦ ᐃᒡᓗᓕᖕᒥ, ᒪᐃ 
27-29, 2015                    

 ᑖᓐᓇ ᐊᖏᖅᑎᑕᐅᓂᖅ ᑲᔪᓯᓚᐅᖅᓯᒪᔪᖅ ᑲᑎᒪᔩᑦ 
ᑲᑎᒪᓂᖃᖅᑎᓪᓗᒋᑦ ᐃᒡᓗᓕᖕᒥ. ᑕᓕᖅᐱᐊᓂᑦ: ᔮᓂ  
ᒪᓚᐃᔭ ᑯᑉᓗ, ᕿᑭᖅᑕᓃᒃᑯᓐᓄᑦ ᑲᑎᒪᔨ ᐃᒡᓗᓕᖕᒧᑦ.  

ᓄᓇᕗᑦ ᐅᓗᐊᓂ 2015
ᕿᑭᖅᑕᓃᒃᑯᑦ ᐊᖓᔪᖅᑳᖓ  ᐅᖃᓕᒪᓚᐅᖅᑐᖅ ᓄᓇᓕᒻᒥᐅᓄᑦ ᑭᒡᒐᖅᑐᖅᑐᒋᑦ 
ᕿᑭᖅᑕᓃᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᓄᓇᕘᑉ ᐅᓪᓗᖓᓂ ᐃᖃᓗᓐᓂ  
ᐊᒻᒪᓗ ᐃᑲᔪᖃᑕᐅᖏᓐᓇᓚᐅᖅᓱᓂ ᖃᓄᐃᓕᐅᖅᑎᓪᓗᒋᑦ ᓄᓇᕘᑉ ᐅᓪᓗᖓᓂ.   
ᑕᕝᕙ ᐃᓚᖏᑦ ᐊᔾᔨᓐᖑᐊᖅ ᓄᓇᕘᑉ ᐅᓪᓗᕆᓚᐅᖅᑕᖓᓂ  
ᖁᕕᐊᓲᑎᖃᖅᑎᓪᓗᒋᑦ ᓄᓇᕗᒥᐅᑦ.  

16ᖏᓐᓃᔪᔪᑦ ᓯᖃᓕᑭᑖᓕᐊᖑᔪᔪᑦ ᓵᓚᔅᓴᕈᑕᐅᒐᓱᐊᔪᔪᑦ. ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᐊᖏᔪᖅᑳᑉ−ᑐᖏᓕᐊ, 
ᕉᒪᐃᓐ ᓯᑏᕙᓐᓴᓐ, ᐸᐅᓗᓯ ᐊᕿᐊᕈᖅ ᐊᒻᒪᓗ ᒪᓕᒐᓕᐅᖅᑎ ᒫᓂᑲ ᐃᐅᓪ ᓂᕈᐊᖅᑎᐅᔪᔪᑦ ᐃᕿᐊᓇᐃᓂᕐᐹᖏᓐᓂ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐸᐅᓗᓯ ᐊᕿᐊᕈᖅ ᓇᓗᓇᐃᕐᓯᔪᖅ ᔫᓯ 
ᐊᒪᐅᔭᖅ ᑯᓱᒐᖅ ᐃᓕᓐᓂᐊᕈᓯᐊᔅᓴᓂᑦ ᐃᓕᓐᓂᐊᕈᓯᐊᖅᑖᓂᐊᖅᑐᓂᑦ ᐊᒻᒪᓗ 
ᖁᕕᐊᓱᐊᖁᔨᑦᑎᐊᖅᑐᓂ ᓄᓇᕗᑦ ᐅᓪᓗᖓᓂ ᖁᕕᐊᓲᑎᖃᕐᓂᖏᓐᓂ. 

ᑖᓐᓇ ᓴᓇᙳᐊᒐᖅ ᓴᓇᐅᒐᖓ ᔭᐃᑯ ᑲᓪᓘᑉ ᑐᓂᔭᐅᔪᔪᖅ ᐅᐱᒋᔭᐅᓯᒪᔪᒧᑦ ᑖᒻ ᓯᑕᓐᒧᑦ, 
ᑕᐃᔅᓱᒪᓂ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᔪᖅ ᐃᓄᓕᕆᔨᑐᖃᒃᑯᓐᓂ (ᑕᐃᔭᐅᔾᔪᑎᖃᖃᑦᑕᔪᔫᒐᓗᐊᑦ 
ᐃᒫᒃ ᖃᓪᓗᓈᑎᑐᑦ AANDC) ᓯᕗᓪᓕᕐᐹᒥ ᐅᖃᐅᓯᒃᑯᑦ ᐊᖏᖃᑎᒌᓐᓂᖃᖅᑎᓪᓗᒋᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓂᑦ ᐃᒡᓗᓕᒻᒥ 1993ᒥ ᐊᒻᒪᓗ ᐅᑎᖅᑎᓚᐅᕐᓯᒪᔭᖓ ᓄᓇᕗᒻᒧᑦ ᑖᒻ 
ᓯᑕᓐ ᓄᓇᕗᑦ ᐅᓪᓗᖓᓂ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐊᖏᔪᖅᑳᖓᑦ, ᐸᐅᓗᓯ ᐊᕿᐊᕈᖅ ᓇᓗᓇᐃᕐᓯᔪᖅ 
ᔫᓯ ᐊᒪᐅᔭᖅ ᑯᓱᒐᖅ ᐃᓕᓐᓂᐊᕈᓯᐊᔅᓴᓂᑦ ᐃᓕᓐᓂᐊᕈᓯᐊᖅᑖᓂᐊᖅᑐᓂᑦ ᐊᒻᒪᓗ 
ᖁᕕᐊᓱᐊᖁᔨᑦᑎᐊᖅᑐᓂ ᓄᓇᕗᑦ ᐅᓪᓗᖓᓂ ᖁᕕᐊᓲᑎᖃᕐᓂᖏᓐᓂ.

ᓂᔾᔭᐅᓯᔭᖅᑏᑦ ᓲᕐᓗ ᐅᑯᐊᑎᑐᑦ ᑖᓂ ᑯᓗᓛ ᓂᔾᔭᐅᓯᔭᖅᑎᐅᖃᑎᖏᓪᓗ, 
ᑕᐅᕐᓰᔩᑦ ᐊᒻᒪᓗ ᑲᒫᓗᑯᑖᑦ ᑕᑯᓐᓇᕆᐊᕐᓯᒪᔪᓂᑦ ᖁᕕᐊᓱᑎᑦᑎᔪᔪᑦ 
ᒧᒥᖅᑎᑦᑎᖃᑦᑕᖅᑐᑎᓪᓗ. 

ᐊᖏᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐸᐅᓗᓯ ᐊᕿᐊᕈᖅ ᐃᕐᓂᖓᓗ ᐊᒻᒪᓗ 
ᐃᓄᑐᖃᖅ ᐃᓄᐊᐱᒃ ᓵᒋᐊᖅᑐᖅ.

ᑕᓕᖅᐱᐊᓂᑦ ᐱᒋᐊᕐᓗᒍ: ᑲᔾ ᒪᓐᒐᔅ ᐊᑖᑕᖓᓗ 
ᓂᐊᖁᓐᖒᒥ. ᑲᔾ ᒪᓐᒐᔅ ᐊᒻᒪᓗ ᓯᖑᕇ ᐊᐃᐱᓖ ᓴᐃᒪᓐ 
ᐊᐅᓱᐃᑦᑐᕐᒥᑦ ᓵᓚᖃᓚᐅᖅᑐᑦ ᕿᑭᖅᑕᓃᒃᑯᑦ ᕙᐃᔅᐳᒃᑯᑦ 

ᓵᓚᒃᓴᖅᑎᑦᑎᒐᓱᐊᓚᐅᖅᑎᓪᓗᒋᑦ ᑕᕐᕆᔭᒐᒃᓴᓕᐅᕐᓂᕐᒥᒃ ᐅᖃᐅᓯᕐᒥ 
ᖁᕕᐊᓲᑎᖃᕐᓂᖅ ᐃᓄᐃᑦ ᐅᖃᐅᓯᖓᓂᒃ, ᕖᕝᕗᐊᕆ 2015ᒥ.  

‘’ ᐅᐱᓐᓇᓚᐅᖅᑐᖅ ᑕᐅᑐᒃᑐᒋᑦ 
ᑕᕐᕆᔭᒐᒃᓴᓕᐅᖅᑕᐅᓯᒪᔪᑦ ᐊᒻᒪᓗ ᖁᔭᓐᓇᒦᖅᑐᖓ 
ᑭᓇᑐᐃᓐᓇᕐᒥᒃ ᐱᓇᓱᖃᑕᐅᓚᐅᖅᑐᓂᒃ ᑕᒪᑐᒥᖓ  

ᑕᒪᓐᓇ ᐅᖃᐅᓯᑦᑎᓐᓂ ᐱᒻᒪᕆᐅᓂᖓᓂᒃ 
ᓇᓗᓇᐃᖅᓯᓯᒪᓂᖓᓂᒃ. “ᐅᖃᖅᑐᖅ ᐸᐅᓗᓯ 

ᐊᕿᐊᕈᖅ”  

– ᕿᑭᖅᑕᓃᒃᑯᑦ  ᐊᖓᔪᖅᑳᖓ. 

ᓯᕗᓕᖅᑏᑦ ᑲᑎᒪᔨᓂᑦ ᑲᑎᒪᓂᖓᑦ ᑭᒻᒥᕈᒻᒥ

ᕿᑭᖅᑕᓃᒃᑯᑦ ᓯᕗᓕᖅᑏᑦ ᑲᑎᒪᔨᓂᑦ ᑲᑎᒪᑎᓪᓗᒋᑦ ᑭᒻᒥᕈᒻᒥ ᒪᐃ 
12, 2015ᒥ, ᕿᑭᖅᑕᓃᒃᑯᑦ ᑐᓐᖓᓴᐃᒍᒪᓚᐅᕐᖓᑕ ᐃᓄᓐᓂᑦ ᐊᒻᒪ 
ᑲᔪᖏᖅᓴᖅᑕᐅᑦᑎᐊᖅᓱᑎᒃ ᐅᐸᖁᔭᐅᓪᓗᑎᒃ ᑐᓴᖅᑕᐅᓂᐊᕐᒪᑕ ᕿᑭᖅᑕᓃᒃᑯᑦ 
ᐱᔭᒃᓴᕆᔭᖏᑦ ᐱᓕᕆᐊᒃᓴᕆᔭᖏᓪᓗ ᐊᒻᒪᓗ ᖃᓄᐃᓕᐅᕈᑎᒋᔭᐅᔪᓂᒃ.  
ᑖᓐᓇᑦᑕᐅᖅ ᐃᓄᓐᓂᑦ ᑐᓐᖓᓴᐃᓂᖅ ᐱᖃᓯᐅᔾᔨᓚᐅᕐᒥᔪᖅ ᑖᓐᓇ ᓄᑖᖑᔪᖅ 
ᕿᑭᖅᑕᓃᒃᑯᑦ ᐊᖓᔪᖅᑳᖓ ᐸᐅᓗᓯ ᐊᕿᐊᕈᖅ ᐊᒻᒪᓗ ᓯᕗᓕᖅᑏᑦ ᑲᑎᒪᔩᑦ 
ᑭᓇᐅᓂᖓᓂᒃ ᑐᑭᓯᒃᑲᓐᓂᕈᓐᓇᓚᐅᒻᒥᔪᑦ. 

ᐊᖓᔪᖅᑳᖅ ᐃᓚᒋᔭᐅᖃᑕᐅᓚᐅᕐᒥᔪᖅ ᐅᖄᓚᒐᖅᑎᑦᑎᔪᖃᖅᑎᓪᓗᒍ 
ᓈᓚᐅᑎᒃᑯᑦ ᓄᓇᓕᒻᒥ ᐊᒻᒪᓗ ᐳᓛᕆᐊᖅᓱᒋᑦ ᓄᓇᓕᒻᒥ ᐃᓐᓇᕆᔭᐅᔪᑦ ᐊᒻᒪᓗ 
ᖁᕝᕙᐅᒪᓂᖅᓴᐅᒧᑦ ᐃᓕᓐᓂᐊᕐᕕᒻᒨᓚᐅᕐᒥᔪᑦ.  

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᑦ ᑲᑎᒪᓂᖏᓐᓂ ᑭᒻᒥᕈᕐᒥ 
ᒪᐃ 12, 2015ᒥ, ᑲᑐᔾᔨᖃᑎᒌᒃᑯᑦ ᒪᑐᐃᖓᑎᑦᑎᔪᔪᑦ ᑐᙵᓱᑦᑎᑎᓪᓗᑎᒃ 
ᐃᓄᓕᒫᓂᑦ ᐊᒻᒪᓗ ᑎᓕᐅᕆᓪᓗᑎᒃ ᑐᓴᕆᐊᕐᕕᖃᖃᑦᑕᖁᓪᓗᒋᑦ ᕿᑭᖅᑕᓂᒃᑯᑦ 
ᐃᑲᔫᑎᒋᕙᑦᑕᖏᑕ ᒥᔅᓵᓄᑦ ᐱᓕᕆᐊᕆᕙᑦᑕᖏᑕᓗ ᒥᔅᓴᓄᑦ ᐊᒻᒪᓗ 
ᓄᓇᑖᖃᑕᐅᓯᒪᔪᑦ ᑲᑎᖃᑎᖃᖁᓪᓗᒋᑦ ᓯᕗᓕᖅᑎᓂᑦ ᑲᑎᒪᔨᓂᑦ. 

ᐊᖏᔪᖅᑳᖅ ᐱᖃᑕᐅᔪᒻᒥᔪᖅ ᓈᓚᐅᑎᖃᕐᕕᖓᓂ ᐅᖄᓚᖃᑦᑕᑎᑦᑎᓂᕐᒥ, 
ᐳᓛᕆᐊᔪᒋᓪᓗᓂ ᐃᓄᑐᖃᕐᓂᑦ ᐊᒻᒪᓗ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᓄᑦ 
ᐊᒻᒪᓗ ᓅᓯᒪᖃᑕᐅᔪᒋᓪᓗᓂ ᓯᕗᓕᖅᑎᓄᑦ ᑲᑎᒪᔨᓂᑦ.

ᕙᐃᔅᐳᒃᑯᑦ ᑕᕐᕆᔮᔅᓴᓕᐅᕐᓂᑭᓴ- 

ᐅᑎᑎᑦᑎᓂᕐᒥ ᓵᓚᔅᓴᖅᑐᖅ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᓪᓚᕆᑦᑐᑎᒃ ᐃᑲᔪᖅᑎᐅᕙᒻᒪᑕ ᓄᓇᕗᒥ 
ᕿᒧᔅᓯᐅᕐᔪᐊᕐᓂᕐᒧᑦ, 500−ᑭᓛᒥᑕᓂᒃ ᐅᖓᓯᓐᓂᓕᒻᒥᒃ ᕿᒧᔅᓯᒃᑯᑦ ᓱᑲᓐᓂᑭᓴᐅᑎᕙᒻᒪᑕ ᒥᑦᑎᒪᑕᓕᒻᒥ 
ᐃᒃᐱᐊᕐᔪᒻᒧᑦ. ᑕᒫᓂ ᐊᕐᕌᒍᒥ, ᕿᑭᖅᑕᓂᒃᑯᑦ ᐃᑲᔫᑎᖃᕐᓯᒪᔪᑦ $10,000ᓂᑦ. 

“ᖁᔭᓐᓇᒦᖅᑲᔅᓯ ᑕᒪᕐᒥᒃ ᐱᖃᑕᐅᓚᐅᖅᑐᓯ ᐊᔅᓱᕈᐊᖃᓚᐅᕋᔅᓯ ᐃᑲᔪᓚᐅᕋᔅᓯᓗ ᑕᒪᑐᒥᖓ 
ᐆᒪᑎᑦᑎᖃᑕᐅᓪᓗᓯ ᐱᒻᒪᕆᐊᓗᒻᒥᒃ ᐃᓄᐃᑦ ᐱᖅᑯᓯᖓᓐᓂᒃ,”  
- ᐅᖃᖅᑐᖅ ᐸᐅᓗᓯ ᐊᕿᐊᕈᖅ, ᐊᖏᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ.  

Photo credit: Clare Kines from CBC

ᓄᓇᕗᒥ ᕿᒧᔅᓯᐅᕐᔪᐊᕐᓂᖅ 2015

ᖁᕕᐊᓲᑎᖃᖃᑕᐅᓛᖅᑯᓯ 
ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑕ 40ᓂᑦ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᓂᖃᕐᓂᖏᓐᓂ 

ᐊᕐᕌᒍᑕᒫᕐᓯᐅᒻᒥ 
ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ. ᐅᑐᐱᕆ 

6ᒥ-9ᒧᑦ, 2015 ᑕᑯᔭᐅᔪᓐᓴᖅᑐᑦ 
ᐃᑭᐊᖅᑭᕕᖓᓂ www.qia.ca, 

ᕙᐃᔅᐳᒃᑯᑦ ᐃᑭᐊᖅᑭᕕᑦᑎᓐᓂ ᐊᒻᒪᓗ 
ᓄᓇᔅᓯᓐᓂ ᑐᓴᐅᒪᖃᑦᑕᐅᑎᓂᕐᒧᑦ 

ᑐᖅᑲᑕᕐᕕᓯ ᐊᓪᓚᕝᕕᖓᓂ. 



ᑐᓴᒐᒃᓴᖅ
ᐅᑭᐊᒃᓵᖅ 2015

ᐊᑦᑐᐃᔪᑦ ᐆᒪᔪᓂᒃ  ᐊᑭᓕᐅᓯᐊᒃᓴᓂᓪᓗ

ᐊᑦᑐᐃᓂᐅᔪᑦ ᐃᑰᑕᕐᓂᕐᒧᑦ ᐅᕝᕙᓘᓐᓃᑦ ᐃᖅᑲᕐᓂᐊᕐᓂᕐᒧᑦ 

ᐊᑦᑐᐃᓂᐅᔪᑦ ᕿᓚᓕᒐᐃᑦ ᐃᖏᕐᕋᓂᕆᔭᖏᓐᓄᑦ

ᖃᓄᖅ ᓂᐱᖅᑯᖅᑎᒋᓂᐊᕐᒪᖔᑦ ᐳᓪᓚᒃᑰᖅᑐᖅ ᖁᑭᐅᑎ

ᕿᑭᖅᑕᓃᒃᑯᑦ ᑲᑎᒪᔨᖏᑦ ᖄᖏᖅᑎᑦᑎᓚᐅᕐᒪᑕ ᐱᖁᔨᕗᖔᕈᑎᒥᒃ ᒪᕐᕈᓂ ᓄᓇᓕᓐᓂ ᐱᓕᒻᒪᒃᓴᐃᒍᒪᓪᓗᑎᒃ, ᑖᓐᓇ 
ᓯᕗᓪᓕᖅᐹᖓ ᐃᓕᓐᓂᐊᕐᓂᐅᓂᐊᖅᑐᖅ ᓄᐊᓴᐃᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑐᓵᓗᒋᑦ ᓄᓇᓖᑦ 
ᐃᓱᒫᓘᑎᒋᔭᖏᑦ ᐱᓪᓗᒍ ᑖᓐᓇ ᐃᖅᑲᕐᓂᐊᕐᓂᖅ ᑖᓐᓇᓗ ᐊᐃᑉᐸᖓ ᐃᓕᓐᓂᐊᕐᓂᐅᓚᐅᖅᑐᖅ ᑐᕌᖓᓚᐅᖅᑐᖅ 
ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᑕᐅᓚᐅᖅᑐᑦ ᕿᒥᕐᕈᔭᐅᒃᑲᓐᓂᖁᓪᓗᒋᑦ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ 
ᓇᐅᑦᑎᖅᑐᕐᓂᕐᒧᑦ ᐸᕐᓇᐅᑎᓂᒃ.  ᑖᓐᓇ ᓯᕗᓪᓕᖅᐹᖓ ᐃᓕᓐᓂᐊᕐᓂᖅ ᑲᔪᓯᓚᐅᖅᑐᖅ ᒪᔾᔨ 22ᒥᑦ−ᐄᐳᓪ 3ᒧᑦ 
ᓄᓇᓕᓐᓂ ᐊᑦᑐᖅᑕᐅᓯᒪᔪᓄᑦ ᑭᒻᒥᕈᒻᒥ, ᑲᖏᖅᑐᒑᐱᒻᒥ, ᒥᑦᑎᒪᑕᓕᒃ,  ᐸᓂᖅᑑᒥ, ᕿᑭᖅᑕᕐᔪᐊᖅ ᐊᒻᒪᓗ ᐃᖃᓗᓐᓂ.  
ᐱᓕᒻᒪᒃᓴᐃᓂᖅ ᑐᕌᒐᖃᓚᐅᕐᒪᑦ ᑐᓵᓗᒋᑦ ᓄᓇᓖᑦ ᐃᓱᓕᒫᓘᑎᒋᔭᖏᑦ ᐊᒻᒪᓗ ᐅᖃᐅᓯᕆᔪᒪᔭᖏᓪᓗ ᐱᓪᓗᒍ 
ᐃᖅᑲᕐᓂᐊᕐᓂᖅ ᐊᒻᒪᓗ ᓄᐊᓴᐃᓗᑎᒃ ᐃᓄᐃᑦ ᖃᐅᔨᒪᔭᑐᖃᓂᒃ.  ᑖᓐᓇ ᓄᓇᓐᖑᐊᖅ ᓴᖅᑭᔮᖅᑎᑦᑎᔪᖅ ᑖᓐᓇ 
ᑲᒻᐸᓂ ᓇᒥ ᐃᖅᑲᕐᓂᐊᕈᒪᒻᒪᖔᑦ. 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᒻᒪᒃᓴᕐᓂᐅᔪᑦ ᑲᔪᓯᑦᑎᐊᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ 
ᑲᑎᒪᖃᑎᖃᖃᑦᑕᖅᓱᑕ ᐊᐱᖅᑯᑎᖃᖅᑲᑕ ᐃᓱᒫᓘᑎᖃᖅᑲᑕᓘᓐᓃᑦ ᑐᓴᖅᑐᒋᑦ ᐊᒻᒪᓗ ᓄᐊᓴᐃᓪᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᑦᑐᖅᑕᐅᓯᒪᔪᓂᒃ ᓄᓇᓕᓐᓂᑦ.  ᐊᑐᓂᓂᑦ ᓄᓇᓕᓐᓂᑦ ᕿᑭᖅᑕᓃᒃᑯᑦ ᑲᑎᒪᖃᑎᖃᓚᐅᖅᑐᑦ 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ, ᕿᑭᖅᑕᓃᒃᑯᑦ ᓄᓇᓕᕆᔨᒃᑯᖏᑦ ᐊᒻᒪᓗ ᕼᐋᒻᓚᒃᑯᑦ ᐊᒻᒪᓗ ᐃᓄᓕᒫᖅᑎᑦᑎᓪᓗᑎᒃ.   

ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᓴᖅᑕᐅᑎᓪᓗᒋᑦ ᑲᑎᒪᖃᑎᖃᕐᓂᒃᑯᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᑕᐅᓚᐅᖅᑐᑦ 
ᓄᓇᒋᔭᐅᔪᓂᒃ.  ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔪᕐᓂᖃᓚᐅᖅᐳᑦ ᓱᖃᐃᒻᒪᑦ ᐊᑐᖅᑕᐅᓛᕐᒪᑕ 
ᓇᓗᓇᐃᖅᓯᒍᑎᒋᔭᐅᓗᑎᒃ ᖃᓄᖅ ᐱᒻᒪᕆᐅᑎᒋᔭᐅᒻᒪᖔᑦ ᐊᒻᒪᓗ ᐃᒃᐱᒋᔭᐅᑦᑎᐊᕆᐊᖃᕐᓂᖏᓐᓂᓗ ᓴᓐᓂᕈᑎᐅᑉ 
ᐃᒪᖓ ᐊᒻᒪᓗ ᕿᑭᖅᑖᓘᑉ ᐃᑭᕋᓱᖓᓗ.  

ᐊᑦᑐᐊᖃᑎᒌᓐᓂᐅᔪᑦ ᓯᑯᐃᑦ ᐃᖏᕐᕋᓂᕆᔭᖏᑦ ᐊᒻᒪ ᐃᒪᐅᑉ ᐃᖏᕐᕋᓂᕆᔭᖏᓪᓗ ᒪᓕᑦᑕᐅᒐᔪᑦᑎᓪᓗᒋᑦ ᐆᒪᔪᓄᑦ, 
ᓱᕐᓗ ᕿᓚᓗᒐᐃᑦ ᓅᖃᑦᑕᖅᑎᓪᓗᒋᑦ ᑲᖏᖅᑐᕐᓄᑦ ᓯᑯ ᓯᖁᑉᑎᓕᖅᑎᓪᓗᒍ.  

ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᓴᖅᑕᐅᓚᐅᖅᓯᒪᔪᑦ ᓴᖅᑭᔮᖅᑎᑦᑎᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᓄᐊᓴᖅᑕᐅᓯᒪᔪᓂᒃ 
ᑕᐃᔅᓱᒪᓂ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐊᑐᖅᑕᐅᕝᕕᐅᖃᑦᑕᖅᓯᒪᔪᓂᒃ 1970ᓂᑦ, ᓄᑖᓂᓪᓗ ᓄᐊᓴᐃᓪᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑖᒃᑯᐊ ᐸᕕᓐᓛᓐᑯᑦ ᖃᐅᔨᓴᕐᓂᖃᖅᑎᓪᓗᒋᑦ ᑕᓪᓗᕈᑎᐅᑉ ᑕᕆᐅᖓᓂ.  

ᐊᔾᔨᐅᓐᖏᑦᑐᒃᑯᑦ ᐅᔾᔨᖅᓱᖅᑐᖃᖃᑦᑕᓚᐅᕐᖓᑦ ᐊᓯᔾᔨᕐᓂᐅᔪᓂᒃ ᓄᓇᑦ 
ᐊᑐᖅᑕᐅᓂᖏᓐᓄᑦ ᓇᓄᐃᑦ ᐱᓪᓗᒋᑦ ᑕᐃᒪᓐᖓᓂᑦ 1970ᓂᑦ.  ᓄᓇᓕᓕᒫᑦ 
ᓴᖅᑭᑎᑦᑎᓚᐅᖅᑐᖅ ᐊᑦᑐᖅᑕᐅᓕᕐᓂᖏᓐᓄᑦ  ᓇᓄᕐᓂ ᑕᑯᔭᐅᒐᔪᓕᖅᑐᓄᑦ.  
ᐊᒥᓱᐃᑦ ᐃᓄᐃᑦ ᓇᓄᕐᓄᑦ ᑎᑭᕌᖅᑕᐅᒐᔪᓕᕐᖓᑕ ᓅᓯᒪᑎᓪᓗᒋᑦ. 

ᑖᒃᑯᐊ ᓄᓇᓐᖑᐊ ᑕᐃᑲᓐᖔᖅᑐᑦ 1970ᓂᑦ ᓴᖅᑭᔮᖅᑎᑦᑎᔪᑦ ᑖᒃᑯᐊ ᓄᓇᓕᒻᒥᐅᑕᐃᑦ ᓇᓗᓇᐃᖅᓯᓯᒪᔭᖏᑦ 
ᓇᓄᕐᓂ ᑕᑯᖃᑦᑕᖅᓯᒪᓂᖏᓐᓂᒃ ᐅᕝᕙᓘᓐᓃᑦ ᓇᓐᓄᖃᑦᑕᖅᓯᒪᓂᖏᓐᓂᒃ, ᐅᓪᓗᒥ ᓇᓗᓇᐃᖅᓯᓯᒪᓕᖅᑐᖅ 
ᓇᓄᐃᑦ ᓇᔪᖃᑦᑕᕐᓕᕐᓂᖏᑦ ᐊᖏᓂᖅᓴᒥᒃ ᑕᑯᔭᐅᖃᑦᑕᖅᓯᒪᓕᖅᑐᓄᑦ.  

ᐃᓱᒫᓘᑎᒋᔭᐅᔪᓂᓪᓗᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ 

ᐃᖅᑲᕐᓂᐊᕐᓂᖏᑦ ᐱᔾᔪᑎᒋᓪᓗᒍ

ᖃᓄᖅ ᓂᐱᖅᑯᖅᑎᒋᓂᐊᕐᒪᖔᑦ ᐳᓪᓚᒃᑰᖅᑐᖅ ᖁᑭᐅᑎ

ᕿᑭᖅᑕᓃᒃᑯᑦ ᓄᓇᓕᕆᔨᖏᑦ 

ᕿᒥᕐᕈᓂᕐᒥ ᖃᐅᔨᓴᕐᓂᖅ: ᐊᒥᓲᓂᕐᐹᕆᔪᓐᓇᖅᑕᖏᓐᓄᑦ 
ᑎᑭᐅᒪᑎᑦᑎᒍᒪᓪᓗᑎᒃ ᐃᖅᑲᓇᐃᔭᔅᓴᓂᑦ 
ᐃᓕᓐᓂᐊᕋᔅᓴᓂᓪᓗ ᓄᓇᑖᖃᑕᐅᓯᒪᔪᓄᑦ  
ᐃᖅᑲᓇᐃᔭᖅᑐᓄᑦ ᓄᓘᔮᓕᕆᓂᕐᒥ    

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ) ᐊᒻᒪᓗ ᐹᕕᓐᓛᓐ ᓴᕕᕋᔭᔅᓴᒥᒃ 
ᐅᔭᕋᓐᓂᐊᖅᑏᑦ ᐊᖏᖃᑎᖃᔪᒻᒪᑕ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 
ᐊᖏᖃᑎᒌᒍᑎᓂᑦ ᓄᓘᔮᓕᕆᓂᕐᒥ ᓴᕕᕋᔭᔅᓴᒥᒃ ᐅᔭᕋᓐᓂᐊᕐᓂᕐᒥᒃ ᕿᑭᖅᑖᓘᑉ ᐅᐊᓐᓇᖓᓂ. 
ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᖃᑎᒌᒍᑏᑦ 
(ᐊᖏᕈᑏᑦ) ᐊᑐᓯᔪᔪᑦ ᓯᑎᐱᕆ 6, 2013ᒥ. ᐊᖏᖃᑎᒌᒍᑏᑦ ᐃᑲᔫᓯᐊᖅᑖᕈᑕᐅᔪᓐᓇᓪᓚᕆᒻᒪᑕ 
ᐊᒻᒪᓗ ᐱᓇᓱᐊᕋᔅᓴᓂᑦ ᓴᖅᑭᑎᑦᑎᒍᓐᓇᑎᐊᖅᑐᑎᒃ ᐃᓄᓐᓄᑦ ᑐᕌᖓᔪᓂᑦ ᕿᑭᖅᑖᓗᒻᒥ, 
ᐱᖃᓯᐅᑎᓪᓗᒋᑦ ᒪᑯᐊ ᐃᖅᑲᓇᐃᔮᔅᓴᐃᑦ ᐊᒻᒪᓗ ᐱᓕᕆᕕᓐᓄᑦ ᐱᓇᓱᐊᕋᔅᓴᐃᑦ; 
ᐃᓕᓐᓂᐊᕈᑎᔅᓴᐃᑦ ᐱᓕᒻᒪᔅᓴᐅᑎᔅᓴᐃᑦ; ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ; ᐊᒻᒪᓗ ᓄᓇᓕᓐᓂᑦ 
ᐱᓕᕆᐊᔅᓴᓕᕆᓂᕐᒥᒃ. ᐊᖏᖃᑎᒌᒍᑏᑦ ᐊᑎᓕᐅᖅᑕᐅᓚᐅᕐᓯᒪᒻᒪᑕᓂᑦ, ᕿᑭᖅᑕᓂᒃᑯᑦ 
ᐃᖅᑲᓇᐃᔭᕐᓯᒪᒻᒪᑕ ᖃᐅᔨᒪᒋᐊᑦᑎᐊᖅᑐᑎᒃ ᑲᔪᓯᑎᑕᐅᕙᓪᓕᐊᑦᑎᐊᕋᓗᐊᕐᒪᖔᑕ 
ᐃᓕᓴᕐᓯᓯᒪᓗᑎᒃ ᐃᑉᐱᒍᓱᑦᑎᐊᕐᓗᑎᓪᓗ ᐃᓄᐃᑦ ᐃᓕᖅᑯᓯᖏᓐᓂᒃ ᐅᑉᐱᕆᔭᖏᓐᓂᓪᓗ, ᐊᒻᒪᓗ 
ᐋᖅᑭᐹᓪᓕᑎᑦᑎᕙᓪᓕᐊᒻᒪᖔᖅ ᐃᓄᐃᑦ ᓇᒻᒥᓂᕐᓱᕈᓐᓇᕐᓂᖏᓐᓂᒃ ᐊᒻᒪᓗ ᐃᓅᓯᖏᓐᓂᒃ.  

ᐃᓚᒋᔭᐅᓪᓗᓂ ᑕᒪᒃᑯᓄᖓ ᐱᓇᓱᐊᕈᑕᐅᔪᓄᑦ, ᕿᑭᖅᑕᓂᒃᑯᑦ ᐱᖃᑕᐅᖃᑦᑕᕐᓯᒪᔪᑦ 
ᓄᐊᑦᑎᓂᕐᒥᒃ ᑐᑭᓯᐅᒪᔾᔪᑎᔅᓴᓂᑦ ᓄᓇᑖᖃᑕᐅᓯᒪᔪᓂᑦ ᓄᓇᓕᓐᓂᑦ ᐊᑦᑐᖅᑕᐅᓯᒪᔪᓂᑦ 
ᓄᓘᔮᓕᕆᓂᕐᒥ, ᐊᖅᑯᑎᒋᓪᓗᒋᑦ ᕿᑭᖅᑕᓂ ᐃᓄᓐᓂᑦ ᐃᖅᑲᓇᐃᔭᖅᑐᓂᑦ ᑐᑭᓯᓇᓱᓐᓂᕐᒥᒃ 
ᐊᒻᒪᓗ ᐃᓚᑰᓂᖏᓐᓂᒃ ᕿᒥᕐᕈᓂᕐᒥᒃ (ᕿᒥᕐᕈᓂᖅ). 2013ᒥ 2014ᒥᓗ ᕿᑭᖅᑕᓂᒃᑯᑦ 
ᐃᖅᑲᓇᐃᔭᖅᑎᖏᑦ ᐊᐱᕐᓱᔪᔪᑦ ᐅᖓᑖᓃᑦᑐᓂᑦ 750 ᓄᓇᑖᖃᑕᐅᓯᒪᔪᓂᑦ ᓄᓇᓕᓐᓂᑦ 
ᐃᒃᐱᐊᕐᔪᒻᒥ, ᑲᖏᖅᑐᒑᐱᒻᒥ, ᓴᓂᕋᔭᒻᒥ, ᐃᒡᓗᓕᒻᒥ, ᒥᑦᑎᒪᑕᓕᒻᒥᓗ, ᐊᒻᒪᓗ ᕿᒥᕐᕈᔪᔪᑦ 
ᐃᖅᑲᓇᐃᔮᖑᕙᑦᑐᓂᑦ ᐃᓕᓐᓂᐊᕈᑕᐅᕙᑦᑐᓂᓪᓗ, ᐃᖅᑲᓇᐃᔮᕆᒍᒪᒐᔭᖅᑕᖏᓐᓂᓪᓗ 
ᐃᖅᑲᓇᐃᔮᔅᓴᐅᕙᑦᑐᓂᑦ ᓄᓘᔮᓕᕆᓂᕐᒥ, ᐊᒻᒪᓗ ᐱᓇᐃᓗᑕᐅᕙᑦᑐᓂᑦ ᐃᖅᑲᓇᐃᔭᕐᓂᕐᒧᑦ 
ᐱᑕᖃᕐᓂᖅᑲᓂᓛᒃ.  

ᐃᖅᑲᓇᐃᔭᖅᑎᑖᕐᕕᐅᖃᑦᑕᕐᓂᖓᑦᑕᐅᖅ ᐃᓱᒪᒋᓪᓗᒍ ᓄᓘᔮᓄᑦ, ᕿᑭᖅᑕᓂᒃᑯᑦ ᑐᑭᓯᔪᔪᑦ 
ᕿᒥᕐᕈᓂᖓᑦ ᓯᕕᑐᓂᕐᓴᒧᑦ ᕿᒥᕐᕈᒍᑕᐅᔭᕆᐊᖃᕐᓂᕆᔪᔭᖓᓂᒃ ᐃᓚᒋᔭᐅᓗᓂ ᐃᖃᓗᐃᑦ 

2015ᒥ, ᑕᐃᒫᒃ ᓈᒪᔪᒥᒃ ᑐᑭᓯᐅᒪᓂᖃᕐᓂᐊᕐᖓᑕ ᐃᖅᑲᓇᐃᔭᖅᑎᖃᕐᕕᐅᕙᑦᑐᒥ ᐃᓘᓐᓇᖏᓐᓂ 
ᐃᓕᓴᕆᔭᐅᓯᒪᔪᓂᑦ ᓄᓇᕗᒥ ᐃᖅᑲᓇᐃᔭᖅᑎᑖᕐᕕᐅᕙᑦᑐᓂᑦ. ᖃᐅᔨᒍᑕᐅᔪᑦ ᕿᒥᕐᕈᓂᕐᒥ 
ᐃᑲᔫᑎᖃᕐᓂᐊᖅᑐᑦ ᕿᑭᖅᑕᓂᒃᑯᓐᓄᑦ ᐊᑑᑎᑎᑦᑎᒍᓐᓇᓂᐊᕐᖓᑕ ᑲᒪᒋᔭᕆᐊᓕᖏᓐᓂᒃ 
ᑎᑎᕋᖅᑕᐅᓯᒪᔪᓂᑦ ᐊᖏᖃᑎᒌᒍᑎᓂᑦ ᐊᒻᒪᓗ ᐃᑲᔫᑎᖃᕐᓂᐊᖅᑐᑎᒃ ᐊᖏᖃᑎᒌᒍᑎᓂᑦ 
ᑲᔪᓯᑎᑦᑎᕙᓪᓕᐊᓇᓱᐊᕈᑎᖏᓐᓂᒃ ᒪᑯᓂᖓ ᓲᕐᓗ ᐃᖅᑲᓇᐃᔭᕐᓂᕐᒥ, ᐃᓕᓐᓂᐊᓂᕐᒥ 
ᐱᓕᒻᒪᔅᓴᐃᓂᕐᒥᓪᓗ. ᕿᒥᕐᕈᔪᔪᑦ ᐃᖃᓗᓐᓂ ᐄᐳᓗ 13ᒥ 19ᒧᑦ, 2015ᒥ ᓇᒥᑐᐃᓐᓈᖃᑦᑕᔪᓪᓗᑎᒃ. 
ᐊᒻᒪᓗᑦᑕᐅᖅ, ᓄᓇᑖᖃᑕᐅᓯᒪᔪᑦ ᑐᙵᓱᑦᑎᑕᐅᖃᑦᑕᔪᔪᑦ ᕿᑭᖅᑕᓂᒃᑯᑦ ᓵᖓᓐᓄᑦ ᓄᓇᕗᒥ 
ᐅᔭᕋᓐᓂᐊᕐᓂᕐᒧᑦ ᑲᑎᒪᕕᔾᔪᐊᓂᕐᒥ ᑐᑭᓯᒃᑲᓂᕐᓂᐊᕐᖓᑕ ᕿᒥᕐᕈᓂᐅᑉ ᒥᔅᓵᓄᑦ ᐊᒻᒪᓗ 
ᖃᐅᔨᓴᖅᑕᐅᔾᔪᑎᖃᕐᓂᐊᕐᖓᑕ. 

ᕿᑭᖅᑕᓂᒃᑯᑦ ᐱᒻᒪᕆᐊᓗᓐᓂᒃ ᐱᓕᕆᐊᒃᓴᓕᕆᔨᖏᑦ

 

 
 
 
 
 
ᖃᕆᑕᐅᔭᒃᑯᑦ ᓇᒃᓯᐅᔾᔭᐅᓯᒪᔪᖅ 

 
 
ᔪᓂ  8, 2015 

 

 
ᐳᓈᑦ ᕕᐊᓪᑯᐊ, PC, QC, MP. 
ᒥᓂᔅᑕ, ᐃᓄᓕᕆᔨᑐᖃᒃᑯᓐᓄᑦ 
21st floor, Les Terrasses de Ia Chaudiere. 
10 Wellington Street 
Ottawa, ON K1A OH4 

 

 
ᒥᓂᔅᑕ ᕕᐊᓪᑯᐊᒧᑦ, 

ᐱᔾᔪᑦ: ᐸᕕᓐᓛᓐ ᓴᕕᕋᔭᒃᓴᓕᕆᓂᕐᒧᑦ ᑯᐊᐳᕆᓵᒃᑯᑦ  (BIMC) ᒪᓕᑎᑕᐅᒍᒪᓐᖏᓐᓂᖏᓐᓄᑦ 
ᑐᒃᓯᕋᐅᑎᒋᔭᖓᓂᑦ ᑭᐅᔾᔪᑎᒋᔭᐅᔪᖅ ᓄᓇᕗᒥ ᐸᕐᓇᐃᔨᒃᑯᑦ ᒪᓕᓐᖏᓗᐊᕐᓂᕋᖅᑕᐅᑎᓪᓗᒍ 
ᑐᒃᓯᕋᖅᑕᐅᓯᒪᔪᖅ ᓄᓘᔮᑦ ᐱᓕᕆᐊᖓᓂ 11ᒥ  
 
ᖁᔭᓐᓇᒦᒃ ᑎᑎᕋᓚᐅᕋᕕᑦ ᔪᓂ 4, 2015ᒥ ᑭᐅᔾᔪᑎᒋᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᑎᑎᕋᓚᐅᖅᑕᖓᓂᑦ ᒪᐃ 20, 2015ᒥ.   

 
ᓄᓇᑖᕐᓂᕐᒧᑦ ᐊᖏᕈᑎᖓ ᐃᓗᓕᖏᑦ ᓇᓗᓇᐃᔭᐃᓯᒪᑦᑎᐊᕐᒪᑦ ᐱᔾᔪᑎᒋᔭᐅᔪᓄᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐅᑎᖏᑦ, ᐊᒻᒪᓗ ᖃᓄᐃᑦᑐᒥᒃ ᐱᔾᔪᑎᖃᖅᑎᑕᐅᓯᒪᓂᖓᓗ ᐃᓚᖓ 11 ᓇᓗᓇᐃᖅᑐᖅᓯᒪᑦᑎᐊᖅᓱᓂ 
ᐃᓚᖓ 11.2.1ᖓᓂ, ᐃᓄᐃᑦ ᐃᓚᒋᔭᐅᒋᐊᖃᕐᓂᖏᑦ ᐱᒻᒪᕆᐅᔪᒃᑯᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 
ᐸᕐᓇᐅᑎᓕᐅᖃᑕᐅᓂᕐᒧᑦ ᐊᒻᒪᓗ ᖃᓄᖅᑑᕈᑎᒋᔭᐅᒋᐊᖃᖅᑐᓂᓗ.   

 
"ᐱᔾᔪᑎᒋᓗᐊᖅᑕᖏᑦ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐊᕐᓇᐅᑎᓕᐊᖑᔪᓂᒃ  ᓄᓇᕘᒥ 
ᓄᓇᖃᖅᑐᑐᖃᑦ  ᓄᓇᓕᐅᔪᓪᓗ ᒫᓐᓇ ᓯᕗᓂᑦᑎᓐᓂᓗ ᐃᓄᖁᑎᕗᑦ ᐊᑲᕐᕆᔮᑦᑎᐊᕆᐊᖃᕐᓂᖏᑕ 
ᐊᒻᒪᓗ ᐃᓄᐃᑦ ᓄᓇᖁᑎᖏᑦ ᓱᕋᒃᑕᐅᖁᓇᒋᑦ" ᐃᓚᖓᓂ 11.2.1(b) 

 
"ᐸᕐᓇᐅᑎᓕᐅᓕᖅᑎᓪᓗᒋᑦ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᒪᓕᒃᑕᐅᕆᐊᖃᕐᓂᐊᖅᐳᑦ 
ᓯᕗᓪᓕᐅᔾᔭᐅᖁᔭᖏᓐᓂᒃ ᐊᒻᒪᓗ ᐅᑉᐱᕆᔭᖏᓐᓂᒃ ᓄᓇᓕᓐᓂᒥᐅᑕᐅᔪᑦ 
ᐸᕐᓇᐅᑎᓕᐅᕈᔾᔭᐅᓕᖅᑎᓪᓗᒋᑦ ᐊᕕᒃᑐᖅᓯᒪᐅᖅᑐᑦ."  ᐃᓚᖓ 11.2.1(c) 

 
ᑖᓐᓇ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᖓ ᐋᖅᑭᒃᓱᖅᑕᐅᓚᐅᖅᓯᒪᔪᖅ 
ᐃᓄᐃᑦ ᐃᓚᒋᔭᐅᓪᓗᑎᒃ, ᐊᒻᒪᓗ ᑕᒪᓐᓇ ᖃᓄᐃᓕᐅᕈᑎᒋᕙᑦᑕᕗᑦ ᑲᔪᓯᑏᓐᓇᕈᒪᔭᕗᑦ ᐃᓄᐃᑦ 
ᐃᓚᐅᑎᖃᑦᑕᕐᓗᒋᑦ.   

 
"ᑭᒃᑯᑐᐃᓐᓇᑦ ᐃᓚᒋᔭᐅᓗᑎᒃ ᐸᕐᓇᐅᑎᓕᐅᓕᖅᑎᓪᓗᒋᑦ ᐱᕕᖃᕈᑕᐅᓂᐊᖅᑐᐳᖅ 
ᐃᓚᒋᔭᐅᔪᓐᓇᖁᓪᓗᒋᑦ ᑐᓴᐅᒪᑎᑕᐅᖏᓐᓇᕐᓗᑎᓪᓗ ᐃᓄᐃᑦ ᐊᒻᒪ ᐊᓯᖏᑦ ᓄᓇᖃᖃᑕᐅᔪᑦ....." 
ᐃᓚᖓ 11.2.1(d) 

 
ᑖᒃᑯᐊ ᐋᖅᑭᒋᐊᖅᓯᓂᐅᔪᒥᒃ ᓇᓖᕌᒐᒃᓴᖅ ᐊᑐᐃᓐᓇᕈᐃᒐᔭᖅᑐᖅ ᐱᕕᒃᓴᓂᒃ ᐊᔾᔨᒌᓐᖏᑦᑐᒃᑯᑦ ᐃᓄᐃᑦ 
ᐃᓚᐅᔪᓐᓇᕐᓂᖏᓐᓄᑦ ᐊᒻᒪᓗ ᑐᑭᓯᒋᐊᕐᕕᐅᓂᖏᓐᓄᑦ, ᐊᒻᒪᓗ ᑖᒃᑯᐊ ᐱᓕᕆᖃᑎᒌᑦᑎᐊᕈᓐᓇᖁᓪᓗᒋᑦ.

ᕿᑭᖅᑕᓂᒃᑯᑦ ᑭᐅᔪᑦ ᐹᕕᓐᓛᓐᑯᑦ ᑐᔅᓯᕋᐅᑎᖓᓐᓄᑦ ᐱᖃᓯᐅᔾᔭᐅᓯᒪᒍᒪᒐᑎᒃ

ᕿᑭᖅᑕᓂᒃᑯᑦ ᑐᙵᓱᑦᑎᑦᑎᕗᑦ ᓄᓇᓕᓐᓂᑦ  
ᑲᒪᔨᑖᖅᑲᐅᖓᓐᓂᒃ ᓄᓘᔮᓕᕆᓂᕐᒧᑦ ᒥᑦᑎᒪᑕᓕᒻᒥ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ) ᑐᙵᓱᑦᑎᑦᑎᑦᑎᐊᓕᕆᕗᑦ ᓄᓇᓕᓐᓂᑦ 
ᑲᒪᔨᑖᖅᑲᐅᖓᓐᓂᒃ ᐱᕗᓕ ᐆᑦᑐᕙᒻᒥᒃ. ᓄᓇᓕᓐᓂᑦ ᑲᒪᔨᐅᓂᕐᒧᑦ ᐃᖅᑲᓇᐃᔮᔅᓴᖅ 
ᓄᓘᔮᓕᕆᓂᕐᒥ, ᒥᑦᑎᒪᑕᓕᒻᒥ ᐋᖅᑭᑦᑕᐅᔪᔪᖅ ᐃᒫᒃ ᐊᑐᕐᓂᖃᕐᓂᐊᕐᖓᑦ: 

• ᑲᒪᖃᑦᑕᕐᓗᓂ ᕿᑭᖅᑕᓂᒃᑯᑦ ᐱᓕᕆᐊᖏᓐᓂ ᓄᓘᔮᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂᑦ 
ᒥᑦᑎᒪᑕᓕᒻᒥ; 

• ᐃᑲᔪᖃᑦᑕᕐᓗᓂ ᕿᑭᖅᑕᓂᒃᑯᑦ ᐱᓇᓱᐊᕈᑎᒋᕙᑦᑕᖏᓐᓂ ᐱᖃᑕᐅᑎᑦᑎᖃᑦᑕᓂᕐᒥ 
ᐊᑦᑐᖅᑕᐅᓯᒪᒍᓐᓇᖅᑐᓂᑦ ᓄᓇᓕᓐᓂᑦ ᐹᕕᓐᓛᓐᑯᑦ ᑐᖏᓕᐊᓂ ᐱᓕᕆᐊᕆᔪᔭᖓᓐᓄᑦ, 
ᐊᒻᒪᓗ 

• ᐃᑲᔪᖃᑦᑕᕐᓗᓂ ᐃᓘᓐᓇᖏᓐᓂᒃ ᐊᐅᓚᑦᑎᓂᖏᓐᓂ ᓄᓘᔮᓕᕆᓂᕐᒧᑦ ᓄᓇᓕᓐᓂᑦ 
ᑲᑐᔾᔨᖃᑎᒌᓂᑦ ᒥᑦᑎᒪᑕᓕᒻᒥ;  

• ᐃᑲᔪᖃᑦᑕᕐᓗᓂ ᕿᑭᖅᑕᓂᒃᑯᑦ ᐱᓇᓱᐊᕐᓂᕆᕙᑦᑕᖏᓐᓂ ᐱᖃᑕᐅᑎᑦᑎᓂᕐᒧᑦ 
ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ ᐹᕕᓐᓛᓐᑯᑦ ᑐᖏᓕᐊᓂ ᐱᓕᕆᐊᕆᔪᒪᔭᖓᓐᓂ, ᐊᒻᒪᓗ 

• ᐃᑲᔪᖃᑦᑕᕐᓗᓂ ᐃᓘᓐᓇᖏᓐᓂᒃ ᐊᐅᓚᑦᑎᓂᖏᓐᓂ ᓄᓘᔮᓕᕆᓂᐅᑉ ᒥᔅᓵᓄᑦ 
ᑐᖅᑲᑕᕐᕕᓪᓗᐊᑕᐅᑎᓪᓗᒋᑦ ᓄᓇᑖᖃᑕᐅᓯᒪᔪᓄᑦ.

ᓄᓇᓕᓐᓂᑦ ᑲᒪᔨ, ᐱᕗᓕ ᐆᑦᑐᕙ ᐅᖄᓚᕕᐅᖃᑦᑕᕈᓐᓇᖅᑐᖅ ᐅᕗᖓ 
867.899.8640 ᑎᑎᕋᕐᕕᐅᓗᓂᓘᓐᓃᑦ bootoova@qia.ca

ᓱᓕᓗ, ᑎᒥᐅᑎᓪᓗᑕ ᓴᖅᑭᑎᑕᐅᓯᒪᑎᓪᓗᑕᓗ ᑭᒡᒐᖅᑐᖁᔭᐅᓯᒪᓪᓗᑎᒃ ᐃᓄᐃᑦ, ᕿᑭᖅᑕᓃᒃᑯᑦ 
ᐱᓕᕆᐊᖃᕋᓱᐊᕐᒪᑕ ᖃᓄᑐᐃᓐᓇᖅ ᐱᕕᒃᓴᓕᐊᒐᓱᐊᖅᓱᑎᒃ ᐃᓄᓐᓄᑦ ᕿᑭᖅᑖᓗᒻᒥ ᐃᓚᐅᑎᑕᐅᑦᑎᐊᕐᓂᖏᓐᓄᑦ 
ᓄᓇᕗᒥ ᑲᑎᑕᐅᓯᒪᔪᒥᒃ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓕᐅᕐᓂᕐᒧᑦ ᐊᒻᒪᓗ ᐊᓯᖏᓐᓂᒃ 
ᒪᓕᒐᑎᒎᕈᑕᐅᒋᐊᓕᓐᓂᑦ ᖃᓄᖅᑑᕈᑎᒋᔭᐅᕙᒃᑐᓄᑦ. ᑲᑐᔾᔭᐅᓯᒪᓪᓗᓂ ᐱᓕᕆᐊᖑᓂᖓ ᐋᖅᑭᒃᑕᐅᓯᒪᔪᖅ ᐊᒻᒪᓗ 
ᒪᓕᑦᑕᐅᒋᐊᖃᖅᓱᓂᓗ ᓄᓇᑖᕐᓂᕐᒧᑦ ᐊᖏᕈᑎᖓ: “ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓕᐊᖑᔪᑦ 
ᐊᑑᑎᖃᑦᑎᐊᕐᓂᐊᖅᐸᑦ ᑲᒪᖃᑕᐅᑦᓯᐊᕆᐊᖃᓂᐊᖅᐴᒃ ᑕᒪᒃᑮᖕᓄᑦ ᒐᕙᒪᒃᑯᑦ ᐃᓄᐃᓪᓗ”.   ᐃᓚᖓ 11.2.1(g). 
 
ᒥᓂᔅᑕᒧᑦ ᐊᖏᖅᑕᐅᓯᒪᓂᖓ ᑖᓐᓇ ᐃᓚᒋᔭᐅᓐᖏᓐᓂᕆᔭᐅᓇᔭᖅᑐᖅ ᖃᓄᖅᑑᕈᑎᒋᔭᐅᒻᒪᑦ ᐊᑐᖅᑕᐅᕙᑦᑐᒥᒃ 
ᐃᓚᖓ 11ᒥ ᓄᓇᑖᕐᓂᕐᒧᑦ ᐊᖏᕈᑎᓂ, ᐊᑐᖅᑕᐅᒋᐊᖃᖅᐳᖅ ᐊᔾᔨᐅᓐᖏᑦᑐᒃᑯᑦ ᐱᓕᕆᐊᖑᒋᐊᖃᖅᑐᓄᑦ, 
ᐅᕝᕙᓘᓐᓃᑦ ᒥᑭᔪᒃᑯᑦ ᐋᖅᑭᒋᐊᖅᓯᒍᒪᔪᓄᑦ ᒥᑭᔪᒥᒃ ᐊᑦᑐᐃᓂᖃᕋᔭᖅᑐᓄᑦ, ᐊᒻᒪᓗ ᖄᖏᕈᓐᓇᕐᓗᒋᑦ ᐊᓯᖏᑦ 
ᖃᓄᐃᓕᐅᕈᑕᐅᒋᐊᖃᖅᑐᓄᑦ ᐊᖏᖅᑕᐅᓯᒪᔪᓂᒃ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ 
ᒥᑭᔪᒃᑯᑦ ᐋᖅᑭᒋᐊᖅᓯᒍᒪᔪᓂᒃ ᒥᑭᔪᒃᑯᑦ ᐊᑦᑐᐃᓂᖃᕋᔭᖅᑐᓄᑦ, ᐊᒻᒪᓗ ᖄᖏᑐᐃᓐᓇᓐᖏᓪᓗᒋᑦ 
ᖃᓄᐃᓕᐅᕈᑎᒋᔭᐅᔪᑦ ᐊᖏᖅᑕᐅᓯᒪᔪᓂᒃ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ ᐊᓯᖏᑦ 
ᖃᓄᖅᑑᕈᑎᒋᔭᐅᕙᑦᑐᓄᑦ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐃᓂᐅᔪᓄᑦ.  ᑖᓐᓇ ᐃᓚᐅᑎᑦᑎᓐᖏᓐᓂᖅ 
ᓈᒻᒪᓐᖏᒻᒪᑦ ᑐᕌᒐᕆᔭᐅᓗᓂ ᑕᒪᓐᓇ ᐱᔾᔪᑎᒋᓪᓗᒍ, ᐊᓯᖏᓪᓘᒐᓗᐊᖅ, ᐊᖏᓂᕆᔭᖓᑦ ᐱᓕᕆᐊᑉ, 
ᖃᓄᑎᒋᓄᑦ ᐊᑦᑐᐃᓂᖃᕋᔭᕐᓂᖓ ᐸᕕᓐᓛᓐᑯᑦ ᒫᓐᓇᓵᖑᓚᐅᖅᑐᒥᒃ ᐊᓯᔾᔨᖅᓯᒍᒪᓂᖏᓐᓄᒃ 
ᑐᒃᓯᕋᐅᑎᓕᐊᕆᓚᐅᖅᑕᖓᓂᒃ ᐊᒻᒪᓗ ᐊᓯᖏᓪᓗ ᐊᑦᑐᐊᖓᑦᑎᐊᖅᑐᓂᒃ ᐃᓚᖓ 11ᒥ ᐅᖃᖅᓯᒪᒐᓗᐊᕐᖓᑦ 
ᐃᓄᐃᑦ ᐃᓚᒋᔭᐅᖃᑦᑕᐅᑦᑎᐊᕆᐊᖃᕐᓂᖏᑦ ᐊᒻᒪᓗ ᒪᑐᐃᖓᑦᑎᐊᕐᓗᓂ ᑕᒪᓐᓇ 
ᑐᑭᑖᕆᔭᐅᒋᐊᖃᕐᓂᐊᖅᑎᓪᓗᒍ.   

 
ᐊᒥᓱᑦ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐃᓱᒫᓘᑎᒋᔭᐅᔪᑦ ᐊᑦᑐᐊᖓᒻᒪᑕ ᓄᓇᒥᓐᖔᖅᑐᓂᒃ 
ᐱᕙᓪᓕᐊᔪᓕᕆᓂᕐᓄᑦ, ᐅᖃᐅᓯᕆᔭᐅᓯᒪᓪᓗᓂ ᓄᓇᕗᒥ ᐸᕐᓇᐃᔨᒃᑯᑦ ᑎᑎᕋᕆᐊᕐᖓᖅᑕᐅᔪᒥᒃ ᓄᓇᕗᒥ 
ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ (2014, ᐃᓚᖓ 1.1):  

 
"ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᑦ ᐋᖅᑭᒃᓱᖅᑕᐅᔪᑦ ᓄᓇᕗᒥ ᐸᕐᓇᐃᔨᒃᑯᓐᓄᑦ 
ᐊᑐᖅᑕᐅᔪᒃᓴᒫᖑᔪᑦ ᒪᓕᒐᒃᓴᐅᖁᓪᓗᒋᑦ  ᑎᓕᐅᕈᑎᐅᖁᓪᓗᒋᓪᓗᒍ ᐱᕙᓪᓕᐊᑎᑦᑎᓂᕐᓄᑦ 
ᐱᓕᕆᐊᖃᕈᒪᔪᓄᑦ.”  

 
ᐱᔪᓐᓇᕐᓂᕆᔭᓯ ᐊᑐᕐᓗᒍ ᐃᓚᐅᑎᑕᐅᓐᖏᓐᓂᕆᔭᖏᑦ ᐸᕕᓐᓛᓐᑯᑦ ᐱᓕᕆᐊᖓᓂ 11ᒥ ᑖᔅᓱᒥᖓ 
ᒪᓕᒋᐊᖃᓐᖏᓪᓗᑎᒃ ᕿᑭᖅᑖᓘᑉ ᐅᐊᖕᓇᖓᓂ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᖓ 
ᐲᔭᐃᓂᐊᖅᑐᖅ  ᐊᑑᑎᒋᔭᐅᓚᐅᖅᑑᓂᐅᒐᓗᐊᖅ  ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᐅᔪᓂᒃ 
ᐊᑐᖅᑕᐅᒋᐊᖃᕋᓗᐊᖅᑎᓪᓗᓂ ᓱᕐᓗ ᒪᓕᒐᒃᓴᕆᔭᐅᓗᓂ ᑎᓕᐅᖅᓯᒪᓪᓗᓂᓗ ᐱᕙᓪᓕᐊᑎᑕᐅᒍᒪᔪᑦ 
ᖃᓄᐃᓕᖓᒋᐊᖃᕐᓂᖏᓐᓄᑦ.  

 
ᐃᓚᐅᑎᑦᑎᓐᖏᓐᓂᖅ ᐊᑐᖅᑕᐅᖔᕐᓂᐊᖅᑲᑦ ᓄᓇᕗᒥ ᐸᕐᓇᐃᔨᒃᑯᑦ  ᐱᓕᕆᐊᒃᓴᕆᔭᖏᑦ 
ᐊᑲᐅᓐᖏᓪᓕᐅᖅᑎᑦᑎᔪᑦ ᐱᔾᔪᑎᒋᔭᐅᓚᐅᖅᑑᒐᓗᐊᓂᒃ ᐃᓚᖓ 11ᒥ ᐊᒻᒪᓗ ᑕᐃᒃᑯᐊ ᐃᓛᒃᑰᖓᑎᑕᐅᒋᐊᖃᖅᑐᑦ 
ᐊᒻᒪᓗ ᓄᓇᓕᒻᒥ ᒪᓕᒐᑎᒍᑦ ᖃᓄᖅᑑᕈᑎᒋᔭᐅᓲᓂᑦ ᐊᑐᐃᓐᓇᐅᑎᑕᐅᓯᒪᔪᓂᒃ ᐃᓚᖓ 11ᒥ ᐊᒻᒪ 12ᒥᓗ.    
ᖁᔭᓈᖅᑕᐅᓪᓗᓂ ᐱᔾᔪᓯᕆᔭᐅᔪᑦ ᐊᒻᒪᓗ ᐱᓕᕆᐊᒃᓴᕆᔭᐅᔪᓂᓗ ᑎᒥᐅᔪᓄᑦ ᒐᕙᒪᓂᑦ ᑖᒃᑯᑎᑑᓇ ᓄᓇᕗᒥ 
ᐸᕐᓇᐃᔨᒃᑯᑎᑐᑦ ᓱᕐᓗ ᖁᔭᓈᖅᓯᒪᒐᔭᕐᖓᑦ ᐋᖅᑭᐅᒪᑦᑎᐊᖅᓯᒪᔪᒥᒃ ᖃᓄᖅᑑᕈᑎᒋᔭᐅᔪᓂᒃ ᓄᓇᑖᕐᓂᕐᒧᑦ 
ᐊᖏᕈᑎᐅᑉ ᐃᓗᓕᖏᓐᓂᑦ ᐊᒻᒪᓗ ᑕᒪᓐᓇ ᑕᐃᒪᓐᓇᓕᐅᕐᓂᖅ ᐱᐅᒐᔭᓐᖏᒻᒪᑦ ᐊᓯᖏᓐᓄᑦ 
ᐊᑐᖅᑕᐅᖃᑕᐅᑐᐃᓐᓇᕆᐊᖃᕐᓂᖓᓄᑦ.  ᕿᒥᕐᕈᔭᐅᓂᖓ ᓄᓇᕗᒥ ᐊᕙᑎᓕᕆᔨᒃᑯᓐᓄᑐᐃᓐᓇᖅ ᐱᐅᔾᔮᓐᖏᒻᒪᑦ 
ᐱᔾᔪᑎᒋᓪᓗᒍ ᑖᒃᑯᐊ ᓄᓇᕗᒥ ᐊᕙᑎᓕᕆᔨᒃᑯᑦ ᑎᒥᐅᓐᖏᒻᒪᑕ ᐱᓕᕆᐊᖃᖁᔭᐅᓪᓗᑎᒃ ᓄᓇᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓕᕆᓂᕐᓂ ᒪᓕᒃᓱᒍ ᓄᓇᑖᕐᓂᕐᒧᑦ ᐊᖏᕈᑎᖓ.  ᓄᓇᑖᕐᓂᕐᒧᑦ ᐊᖏᕈᑎᖓ 
ᐃᑉᐱᒋᔭᐅᑦᑎᐊᕆᐊᖃᕐᒪᑦ ᑐᑭᑖᖅᑎᑦᑎᕙᓪᓕᐊᑎᓪᓗᒋᑦ ᐱᓕᕆᐊᕐᒧᑦ ᑐᒃᓯᕋᐅᑎᒋᔭᐅᔪᖅ 
ᒪᓕᑦᑎᐊᕆᐊᖃᕐᓂᐊᕐᒪᑦ ᑕᒪᐃᖏᓐᓂᒃ ᓄᓇᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᓂᒃ ᐊᒻᒪᓗ ᖃᓄᑎᒋᒧᑦ 
ᐊᑦᑐᐃᓂᖃᕐᓂᐊᕐᓂᖓᓂᒃ ᕿᒥᕐᕈᔭᐅᓂᖃᖅᑎᑕᐅᓗᓂ ᓇᓗᓇᐃᔭᖅᑕᐅᓯᒪᑎᓪᓗᒋᑦ ᑎᑎᖅᑲᕐᓂ ᐊᒻᒪᓗ 
ᒪᓕᓪᓗᑎᒃ ᐃᓄᐃᑦ ᐊᓯᖏᓪᓗ ᐱᔪᒪᔭᖏᓐᓂᒃ.   

 
ᒪᓐᓇᓵᖅ ᓄᓇᕗᑦ ᑐᓐᖓᕕᒃᑯᑦ ᐃᖅᑲᖅᑐᐃᕝᕕᒃᑰᖅᑎᑦᑎᑎᓪᓗᒋᑦ ᒐᕙᒪᑐᖃᒃᑯᓐᓂᑦ ᐊᒻᒪ ᓯᓚᑖᒍᑦ ᑮᓇᐅᔭᓂ 
ᐊᖏᖃᑎᒌᒍᑎᖃᓚᐅᖅᑎᓐᓇᒋᑦ, ᐅᖃᐅᓯᖃᓚᐅᕋᕕᑦ ᑕᒪᓐᓇ ᒪᑐᐃᕈᑎᒋᔭᐅᓂᐊᕐᓂᕋᖅᓱᒍᑦ 
ᐃᖅᑲᓇᐃᔭᖃᑎᒌᒃᑲᓐᓂᕐᓂᖏᓐᓄᑦ ᓄᓇᕗᒥ ᐃᓄᐃᑦ ᐊᒻᒪᓗ ᒐᕙᒪᑐᖃᒃᑯᑦ.  ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᕿᑭᖅᑕᓃᒃᑯᑦ ᐊᔭᐅᕆᓯᒪᕗᑦ ᐃᓄᓕᕆᔨᑐᖃᒃᑯᓐᓂᑦ ᐃᖅᑲᓇᐃᔭᖃᑎᖃᕐᓗᑎᒃ ᓄᓇᕗᒥ ᐸᕐᓇᐃᔨᒃᑯᓐᓂ ᐊᒻᒪᓗ 
ᓇᓗᓇᐃᖅᓯᓗᑎᓪᓗ ᑖᓐᓇ ᓄᓇᑖᕐᓂᕐᒧᑦ ᐊᖏᕈᑎᖓ ᐱᓐᖑᐃᑎᑦᑎᓯᒪᑎᓪᓗᒋᑦ ᐃᓄᓐᓄᑦ ᒐᕙᒪᐅᓐᖏᑦᑐᓄᑦ 
ᑎᒥᐅᔪᓂ ᐱᔪᓐᓇᕐᓂᖃᑦᑎᐊᕐᒪᑕ ᑲᔪᓯᑎᑦᑎᑦᑎᐊᕐᓂᖏᓐᓄᑦ ᐱᓕᕆᔾᔪᓯᕆᒋᐊᖃᖅᑕᖏᓐᓂᒃ ᐊᒻᒪᓗ ᐃᑲᔪᕐᓗᒋᑦ 
ᐃᓄᐃᑦ ᐃᓚᐅᖃᑦᑕᐅᑦᑎᐊᕈᓐᓇᖅᓯᓗᑎᒃ ᒪᓕᒐᑎᒎᕈᑕᐅᓂᐊᖅᑎᓪᓗᒍ ᖃᓄᖅᑑᕈᑎᒋᔭᐅᕙᑦᑐᓂᒃ ᓄᓇᕗᒥ.   

 
ᑐᒃᓯᕋᖅᓯᒪᕗᒍᑦ ᐊᖏᖅᑕᐅᓐᖏᓪᓗᓂ ᐸᕕᓐᓛᓐᑯᑦ ᑐᒃᓯᕋᐅᑎᒋᔭᖓᑦ ᐃᓚᒋᔭᐅᑎᑕᐅᒍᒪᓐᖏᓐᓂᕐᒧᑦ, ᐊᒻᒪᓗ 
ᑎᓕᓗᒋᑦ ᓯᕗᓕᖅᑎᑎᑦ ᐃᖅᑲᓇᐃᔭᖃᑎᒋᔭᐅᓗᑎᒃ ᓄᓇᕗᒥ ᐸᕐᓇᐃᔨᒃᑯᑦ ᖃᓄᖅᑑᕐᕕᒋᔭᐅᓗᓂ 
ᐊᖅᑯᑎᒋᔭᐅᒋᐊᖃᖃᑦᑕᖅᑐᑎᒍᑦ ᐋᖅᑭᒋᐊᖅᓯᒍᑕᓂᐊᖅᑐᒧᑦ ᕿᓚᒻᒥᐅᔪᒃᑯᑦ ᐊᒻᒪᓗ ᓯᕗᓪᓕᐅᑎᑕᐅᓯᒪᓗᓂ.   

ᐃᓚᓐᓇᕆᔭᐃᑦ, 
 
 

 
 

 
ᐸᐅᓗᓯ ᐊᕿᐊᕈᖅ 
ᐊᖓᔪᖅᑳᖅ 
ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ 

ᔭᐃᒥᓯ ᐃᑦᑐᓗᒃ 
ᐊᖓᔪᖅᑳᖑᑲᐃᓐᓇᖅᑐᖅ, 
ᓄᓇᕗᑦ ᑐᓐᖓᕕᒃ ᑎᒥᖓᑦ   

 
ᑎᑎᖅᑲᐅᑉ ᐊᔾᔨᐊᓂ ᐱᑎᑕᐅᔪᑦ. 
  ᓕᐅᓇ ᐊᒡᓘᑲᖅ, PC, MP 
 ᐲᑕ ᑕᑉᑑᓇ, ᓯᕗᓕᖅᑎ,  

ᔮᓂ ᒪᐃᒃ, ᒥᓂᔅᑕ ᐊᕙᑎᓕᕆᓂᕐᒧᑦ   
ᔫ ᐃᓄᒃ, ᒪᓕᒐᓕᐅᖅᑎ, ᒥᑦᑎᒪᑕᓕᒻᒧᑦ 
ᕼᐋᓐᑐ ᑐᑐ, ᐃᒃᓯᕙᐅᑕᖅ, ᓄᓇᕗᒥ ᐸᕐᓇᐃᔨᒃᑯᑦ  
ᑳᑎ ᑕᐅᑐᓐᖏ, ᐊᖓᔪᖅᑳᖅ, ᓄᓇᕗᑦ ᑐᓐᖓᕕᒃ ᑎᒥᖓᑦ 
ᓵᓕ ᐃᓄᐊᕋᒃ, ᒪᐃᔭ, ᒥᑦᑎᒪᑕᓕᒻᒥ 
ᕋᐃᔭᓐ ᐱᐊᕆ, ᓄᓇᕗᒥ ᐊᕙᑎᓕᕆᔨᒃᑯᑦ  
ᐃᓅᑭ ᐃᓄᐊᕋᒃ, ᓄᓇᓕᒻᒧᑦ ᑲᑎᒪᔨ, ᒥᑦᑎᒪᑕᓕᒃ  
ᑖᒻ ᐹᑕᓐ, ᐊᖓᔪᖅᑳᖅ ᐸᕕ3ᓐᓛᓐ ᓴᕕᕋᔭᒃᓴᓕᕆᓂᕐᒧᑦ ᐅᔭᕋᕐᓂᐊᕐᕕᕆᓂᕐᒥᒃ ᑯᐊᐳᕇᓴᖓ   

ᕿᑭᖅᑕᓂᒃᑯᑦ ᐃᓅᓯᓕᕆᓂᕐᒧᑦ ᐸᕐᓇᐃᔨᖏᑦ

ᓴᓇᔭᐅᑦᑎᐊᑲᓐᓂᕐᓗᓂ ᓴᖅᑭᖅᑕᐅᓗᓂᓗ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ  
ᖃᕋᓴᐅᔭᒃᑯᑦ ᐃᑭᐊᖅᑭᕕᖓᑦ! 

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
(ᑭᓪᓕᓯᓂᐊᖅᑏᑦ) ᐋᖅᑭᑦᑕᐅᓚᐅᕐᓯᒪᔪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᓴᓇᓂᐊᕐᖓᑕ 
ᐱᑦᑎᐊᕐᓯᒪᓂᕐᓴᓂᑦ ᐋᖅᑭᑎᐊᕐᓯᒪᓂᕐᓴᓂᓪᓗ 
ᑕᐃᔅᓱᒪᓂᓴᕐᓂᑦ ᑐᑭᑖᕋᑕᐅᖃᑦᑕᖅᑐᒥᓂᕐᓂᑦ 
ᖃᓄᐃᓕᐅᕈᑕᐅᖃᑦᑕᖅᑐᒥᓂᕐᓂᓪᓗ ᐊᑦᑐᐃᓯᒪᔪᓂᑦ 
ᐃᓄᓐᓂᑦ ᓄᓇᓕᓐᓂᑦ ᕿᑭᖅᑕᓂ ᐊᕐᕌᒍᓂᑦ 1950 
ᑭᖑᓂᐊᓂ, ᐊᒻᒪᓗ ᑎᑎᕋᕐᓂᐊᕐᖓᑕ ᖃᓄᖅ 
ᐊᑦᑐᐃᓯᒪᓂᖏᓐᓂᒃ ᐃᓄᐃᑦ ᐃᓅᓯᖏᓐᓂᒃ.  

ᐱᔭᕇᕈᑎᖏᓐᓂ ᐅᓂᒃᑳᓕᐊᖏᓐᓂ ᑭᓪᓕᓯᓂᐊᖅᑏᑦ 
− ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥᒃ − 
ᐱᖃᓯᐅᔾᔨᓯᒪᔪᔪᑦ 25ᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ 
ᓴᓇᔭᐅᓯᒪᔪᓂᑦ ᐊᑐᖁᓪᓗᒋᑦ ᒪᒥᓴᕐᓂᕐᒥᒃ 
ᓴᐃᒻᒪᖃᑎᒌᓐᓂᕐᒥᓪᓗ ᐃᓄᐃᑦ ᒐᕙᒪᒃᑯᓪᓗ. 

ᐊᑐᓕᖁᔨᔾᔪᑎᒋᓯᒪᔭᖏᓐᓂ ᕿᓄᔾᔪᑎᖃᕐᓯᒪᔪᔪᑦ ᕿᑭᖅᑕᓂᒃᑯᑦ ᐱᓇᓱᐊᕈᑎᖃᖁᓪᓗᒋᑦ 
ᐊᑐᖅᑎᑦᑎᒋᐊᒃᑲᓂᕐᓂᕐᒥᒃ ᐃᓄᓕᒫᑦ ᑐᑭᓯᑎᑕᐅᖁᓪᓗᒋᑦ ᑕᐃᔅᓱᒪᓂᓴᕐᓂᑦ ᕿᑭᖅᑕᓂ 
ᐊᑐᓚᐅᖅᑐᒥᓂᕐᓂᑦ, ᐊᒻᒪᓗ ᑭᓪᓕᓯᓂᐊᖅᑏᑦ ᑕᐃᔅᓱᒪᓂᓴᕐᓂᑦ ᓄᐊᓯᒪᔭᖏᓐᓂᒃ ᐱᖃᑕᐅᔪᒥᓂᕐᓄᑦ 
ᐊᒻᒪᓗ ᐊᓯᖏᓐᓄᑦ ᑐᑭᓯᒍᒪᖃᑦᑕᓂᐊᖅᑐᓄᑦ ᑕᐃᔅᓱᒪᓂᓴᕐᓂᑦ ᑕᒫᓂᒥᐅᑦ ᒥᔅᓵᓄᑦ.  

ᑲᒪᒋᔭᖃᕐᓂᐊᕐᖓᑕ ᑖᒃᑯᓂᖓ ᐊᑐᓕᖁᔨᔾᔪᑕᐅᓯᒪᔪᓂᑦ, ᕿᑭᖅᑕᓂᒃᑯᑦ ᐋᖅᑭᔅᓱᐃᑦᑎᐊᕐᓯᒪᔪᑦ 
ᓴᖅᑭᑎᑦᑎᑲᓐᓂᕐᓯᒪᓪᓗᑎᓪᓗ ᑭᓪᓕᓯᓂᐊᖅᑏᑦ ᒥᔅᓵᓄᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᒻᒥᒃ,  
www.qtcommission.ca. ᑖᓐᓇ ᓄᑖᖅ ᖃᕋᓴᐅᔭᒃᑯᑦ ᑐᑭᓯᐅᒪᔾᔪᑎᔅᓴᖃᕐᕕᒃ ᐃᓚᒋᔭᐅᓯᒪᔪᖅ 
ᐱᓕᕆᔾᔪᑕᐅᓯᒪᔪᓄᑦ ᐊᑐᕋᔅᓴᐅᓯᒪᔪᓄᑦ ᓄᓇᑖᖃᑕᐅᓯᒪᔪᓄᑦ ᐊᒻᒪᓗ ᐃᓄᓕᒫᓄᑦ ᑕᑯᔪᒪᕙᑦᑐᓄᑦ 
ᓈᒪᔪᓂᑦ ᐅᓂᒃᑳᓕᐊᖑᓯᒪᔪᒡᒍᑎᓂᑦ ᒪᓕᑦᑐᒋᑦ ᐃᖅᑲᓇᐃᔮᕆᓯᒪᔭᖏᑦ ᑭᓪᓕᓯᓂᐊᖅᑏᑦ, 
ᐊᒻᒪᓗᑦᑕᐅᖅ ᑕᕐᕆᔮᔅᓴᐅᓪᓗᓂ ᐅᓂᒃᑳᖑᓯᒪᔪᖅ, ᐊᔾᔨᙳᐊᑦ, ᓄᑖᓪᓗ ᑎᑎᕋᖅᑕᐅᖃᑦᑕᕐᓯᒪᔪᑦ 
ᑭᓪᓕᓯᓂᐊᖅᑏᑦ ᒥᔅᓵᓄᑦ.   

ᑖᓐᓇ ᓯᕗᓪᓕᕐᐹᒥᒃ ᓴᖅᑭᑎᑦᑎᒍᑕᐅᓯᒪᔪᖅ ᐱᒻᒪᕆᐊᓗᒻᒥᒃ ᐃᓄᐃᑦ ᑕᐃᔅᓱᒪᓂ 
ᐊᑐᓚᐅᕐᓯᒪᔭᒥᓂᖏᓐᓂᒃ ᕿᑭᖅᑕᓂ ᓄᓇᖓᓐᓂ. ᑎᓕᐅᕆᓪᓚᕆᑉᐳᒍᑦ ᑭᒃᑯᑐᐃᓐᓇᓕᒫᓂᑦ ᑕᕝᕗᖓ 
ᖃᐅᔨᒋᐊᖃᑦᑕᖁᔨᓪᓗᑕ, ᑐᑭᓯᓂᐊᕐᖓᑕ ᑕᐃᔅᓱᒪᓂ ᓯᕗᓕᑦᑕ ᐊᑐᓚᐅᕐᓯᒪᔭᒥᓂᖏᓐᓂᒃ, ᐊᒻᒪᓗ 
ᖃᐅᔨᒃᑲᐃᖃᑦᑕᕐᓗᑎᒃ ᓇᒧᑐᐃᓐᓇᓕᒫᑦᑎᐊᖅ. 

ᑲᓇᑕᓕᒫᒥ ᐃᓄᖕᓄᑦ ᒪᒃᑯᒃᑐᓄᑦ 
ᑲᑎᒪᕕᒡᔪᐊᕐᓂᖅ 2015
ᕿᑭᖅᑖᓗᒃ ᐃᓄᐃᑦ ᑲᑐᔾᔨᖃᑎᒌᑎᑦᑕ ᒪᒃᑯᒃᑐᓄᑦ ᐱᓕᕆᕕᖓᑦ ᑲᒪᒋᔭᖃᓚᐅᖅᐳᑦ 10-ᖓᓂ 
ᑲᓚᑕᓕᒫᒥ ᐃᓄᖕᓄᑦ ᒪᒃᑯᒃᑐᓄᑦ ᑲᑎ,ᕕᒡᔪᐊᕐᓂᐅᔪᒥᑦ ᐃᖃᓗᖕᓂ, ᐋᒍᔅᑎ 20-25, 2015-
ᒧᑦ.  ᑲᓚᑕᓕᒫᒥ ᐃᓄᖕᓄᑦ ᒪᒃᑯᒃᑐᓄᑦ ᑲᑎᒪᔨᐅᔪᑦ ᓴᓇᓯᒪᕗᑦ ᒪᒃᑯᒃᑐᓂ ᐊᐅᓚᑦᑎᔨᐅᔪᓂ  
ᐊᑐᓂ 6-ᖑᔪᓂ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖑᔪᓂᑦ ᑎᓴᒪᓂ ᐃᓄᐃᑦ 
ᓄᓇᑖᕋᓱᐊᕐᓂᕐᒧᑦ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ, ᐊᒻᒪᓗ ᐱᓕᕆᖃᑎᖃᕐᓂᐊᖅᐳᑦ ᐃᓄᐃᑦ 
ᑕᐱᕇᑦ ᑲᓇᑕᒥ ᑲᑎᖅᓱᐃᓂᕐᒧᑦ ᒪᒃᑯᒃᑐᓂ ᓯᕗᓕᐅᖅᑎᐅᔪᓂᑦ ᑖᒃᑯᓇᙵᑦ 55-ᖑᔪᓂ 
ᓄᓇᓕᐅᔪᓂ ᐃᓄᐃᑦ ᓄᓇᖓᓐᓂ. ᓯᕗᓪᓕᐅᔾᔭᐅᑎᑕᐅᔪᖅ ᐅᖃᓪᓚᖃᑎᒌᖕᓂᕐᒧᑦ, ᑲᑎᙵᔪᓂᑦ, 
ᑕᑯᒃᓴᐅᑎᑕᐅᓂᐊᖅᑐᓂ ᐊᒻᒪᓗ ᐃᓕᓐᓂᐊᕐᓂᐅᓂᐊᖅᑐᓂ ᐅᑯᐊᖑᓚᐅᖅᐳᑦ: ᐃᓄᐃᑦ ᐅᖃᐅᓯᖓᑦ 
ᐊᒻᒪ ᐃᓕᖅᑯᓯᖓᑦ, ᐃᓕᓐᓂᐊᕐᓂᖅ ᐊᒻᒪᓗ ᐃᖅᑲᓇᐃᔭᕐᓂᖅ, ᐃᒻᒥᓃᖅᑕᐃᓕᒪᑎᑦᑎᓂᕐᒥᑦ 
ᐊᒻᒪᓗ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ, ᓄᓇᓂ ᐱᓕᕆᐊᒃᓴᑦ ᐊᒻᒪᓗ ᒪᒃᑯᒃᑐᓄᑦ ᑲᑎᒪᔨᐅᓂᕐᒧᑦ 
ᐃᓚᐅᖃᑕᐅᓂᐅᔪᒥᑦ. ᑕᒪᓐᓇ 21-ᖓᓂ ᐊᕐᕌᒍᕆᔭᕗᑦ ᑲᑎᑎᕆᓂᕐᒥᑦ ᐃᓄᖕᓂ ᒪᒃᑯᒃᑐᓂ 
ᑕᐃᒪᙵᓂ ᓯᕗᓪᓕᖅᐹᒥ ᑲᑎᒪᕕᒡᔪᐊᖅᑎᑦᑎᓂᐅᓚᐅᖅᑐᒥ 1994-ᒥᑦ, ᐊᒻᒪᓗ ᐃᖃᓗᖕᓂ 
ᓯᕗᓪᓕᖅᐹᕆᓪᓗᓂᔾᔪᒃ ᑲᒪᒋᔭᖃᕐᓂᕐᒥᑦ.

ᓱᕈᓯᕐᓂᑦ ᐊᐅᔭᒃᑯᑦ 
ᑭᐱᙳᐃᔭᐃᑎᑦᑎᖃᑦᑕᕐᓂᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑦ 15 ᐅᖓᑖᓂ ᓱᕈᓯᕐᓂᑦ 
ᑭᐱᙳᐃᔭᐃᑎᑦᑎᖃᑦᑕᕐᓯᒪᒻᒪᑕ, ᐊᔾᔨᒋᔭᐅᒐᓂ ᑎᓴᒪᓂᑦ−ᑕᓪᓕᒪᓂᑦ 
(4-5) ᐱᓇᓱᐊᕈᓯᒐᓴᓐᓂᑦ ᓯᕗᓕᕐᓯᓂᕐᒥᒃ ᐱᓕᕆᒍᑕᐅᓲᖑᓪᓗᓂ 
ᐃᓄᓐᓄᑦ ᐃᓅᓱᑦᑐᓄᑦ, ᑖᓐᓇ ᐋᖅᑭᓱᖅᑕᐅᓂᑰᓪᓗᓂ ᐃᓄᓐᓄᑦ 
ᐃᓅᓱᑦᑐᐃᓇᕐᓄᑦ. ᐃᑲᔫᑕᐅᓲᖅ ᑐᕌᖓᔪᖅ ᐃᓅᓱᑦᑐᐃᑦ ᐃᓄᐃᑦ 
ᐱᔭᖅᑭᔅᓯᓴᖃᑦᑕᓂᐊᕐᖓᑕ ᐋᖅᑭᔅᓱᐃᖃᑦᑕᓂᕐᒥᒃ ᐊᒻᒪᓗ 
ᑲᔪᓯᑎᑦᑎᖃᑦᑕᓂᕐᒥᒃ ᐱᓕᕆᐊᔅᓴᓂᑦ ᓱᕈᓯᕐᓄᑦ ᑐᕌᖓᔪᓂᑦ 
ᖃᑦᑎᑐᐃᓐᓇᕐᓂᑦ ᐅᑭᐅᓕᓐᓂᑦ ᐊᒻᒪᓗ ᓇᑭᑐᐃᓐᓈᕐᓯᒪᔪᓂᑦ. 
ᐃᓅᓱᑦᑐᐃᑦ ᐊᔅᓱᕈᐊᖃᖅᑐᑎᒃ ᐃᖅᑲᓇᐃᔭᖃᑎᒌᓲᑦ 
ᑲᑐᔾᔨᖃᑎᒌᑦᑎᐊᐸᑦᑐᑎᒃ ᐊᑦᑕᓇᐱᑦᑐᒥᒃ, ᖁᕕᐊᓇᖅᑐᒥᒃ 
ᐃᓕᕝᕕᐅᓂᐊᖅᑐᒥᒃ ᐊᑐᖁᔨᓪᓗᑎᒃ ᐱᖃᑕᐅᕙᑦᑐᓕᒫᓄᑦ. ᑕᒫᓂ 
ᐊᕐᕌᒍᒥ ᑭᐱᙳᐃᔭᐃᖃᑦᑕᕐᓂᐊᓕᕐᒥᔪᑦ ᐱᒋᐊᕐᓗᑎᒃ ᔪᓚᐃ 
13ᒥ-ᐋ[ᒌᓯ 7ᒧᑦ, 2015ᒥ ᐃᖃᓗᓐᓂ. ᐃᓄᐃᑦ ᐃᓅᓱᑦᑐᐃᑦ 
ᓯᕗᓪᓕᐸᐅᑦᑎᐅᔾᔭᐅᓪᓚᕆᖃᑦᑕᕐᖓᑕ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ. ᑕᒫᓂ ᐊᕐᕌᒍᒥ, ᕿᑭᖅᑕᓂᒃᑯᑦ ᐃᓕᓯᓯᒪᔪᑦ 
$36,000ᓂᑦ ᓱᕈᓯᕐᓂᑦ ᐊᐅᔭᒃᑯᑦ ᑭᐱᙳᐃᔭᐃᑎᑦᑎᖃᑦᑕᓂᕐᒧᑦ 
ᑐᕌᖓᔪᓂᑦ.  

ᕿᑭᖅᑖᓗᒃ ᑯᐊᐳᕇᓴᓐ  ᐃᓄᐃᑦ ᓄᓇᖁᑎᖓᓐᓄᑦ ᐸᕐᓇᑕᐅᓯᒪᔪᑦ

ᐊᕐᕌᒎᓗᐊᓕᖅᑐᒥ, ᕿᑭᖅᑖᓗᒃ ᑯᐊᐳᕇᓴᒃᑯᑦ (ᕿᑭᖅᑖᓗᒃ ᑯᐊᐳᕇᓴᓐ) 
ᐃᖅᑲᓇᐃᔭᖃᑎᖃᖃᑦᑕᕐᓯᒪᒻᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
(ᕿᑭᖅᑕᓂᒃᑯᓐᓂ) ᐸᕐᓇᑦᑐᑎᒃ ᐱᕙᓪᓕᐊᑎᑦᑎᒍᒫᕐᓂᐊᕐᓂᖏᓐᓂᒃ ᐊᖏᔪᐊᓗᒻᒥᒃ ᓄᓇᒥ 
ᐱᕙᓪᓕᐊᑎᑦᑎᕕᐅᓯᒪᙱᑦᑐᒥ ᐃᓄᐃᑦ ᓄᓇᖁᑎᖓᓐᓂ ᒐᕙᒪᑐᖃᒃᑯᑦ ᐊᑐᕆᐊᖓᓐᓂ ᐃᖃᓗᓐᓂ. 
ᐃᑲᔪᖅᑕᐅᓪᓗᑎᒃ ᑲᓇᑕᒥᐅᓄᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᓂᑦ (ᑳᓐᓄᐊ), ᕿᑭᖅᑖᓗᒃ 
ᑯᐊᐳᕇᓴᒃᑯᑦ ᐱᖃᑕᐅᑎᑦᑎᔪᔪᑦ ᐱᔨᑦᑎᕋᖅᑎᓂᑦ ᐊᒥᓱᓂᑦ ᑲᒪᒋᔭᖃᓪᓗᐊᑕᕐᐸᑦᑐᓂᑦ ᑎᒥᐅᔪᓂᑦ 
ᓴᓇᓂᐊᕐᖓᑕ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ ᑐᓂᓛᖅᑕᖓᓐᓂᒃ ᓄᓇᓕᐸᐅᔭᓕᕆᔨᒃᑯᓐᓄᑦ 
ᐃᖃᓗᓐᓂ (ᓄᓇᓕᓕᕆᔩᑦ) ᑕᐃᒫᒃ ᓈᒻᒪᑦᑐᒥᒃ ᐃᓘᓐᓇᖏᓐᓅᖓᔪᓂᑦ ᐸᕐᓇᐅᑎᓂᑦ 
ᐋᖅᑭᒋᐊᕆᐊᓕᓐᓂᑦ ᐋᖅᑭᒋᐊᕐᓯᓂᐊᕐᖓᑕ ᐱᕙᓪᓕᐊᑎᑦᑎᓛᕈᓐᓇᖁᓪᓗᒋᑦ.  

ᐅᐸᓗᖓᐃᔭᕐᓂᖏᓐᓂ ᐸᕐᓇᐅᓯᐅᕐᓂᕆᓛᖅᑕᖏᓐᓄᑦ ᑎᑎᕋᕐᓯᒪᔪᓂᑦ, ᐃᖅᑲᓇᐃᔭᖃᑎᕗᑦ 
ᑲᑎᒪᖃᑎᖃᖃᑦᑕᔪᔪᑦ ᓄᓇᓕᐸᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ (ᓄᓇᓕᓕᕆᔨᒃᑯᓐᓂ), ᕿᑭᖅᑕᓂᒃᑯᑦ 
ᓄᓇᓕᓐᓂᑦ ᓄᓇᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ (ᓄᓇᓕᕆᓂᕐᒧᑦ ᑲᑎᒪᔨᕋᓛᑦ) ᐊᒻᒪᓗ 
ᓄᓇᓕᓐᓂᑦ. ᐅᑐᐱᕆ 28, 2014ᒥ, ᓄᓇᓕᐸᐅᔭᓕᕆᔩᑦᑲᑎᒪᔨᖏᑦ ᐃᓄᓕᒫᖅᑎᑎᓪᓗᑎᒃ 
ᓈᓚᓐᓂᖃᓚᐅᕐᓯᒪᔪᑦ ᐊᒻᒪᓗ ᑲᔪᓯᑎᑎᓚᐅᕐᓯᒪᔪᑦ ᑐᖏᓕᐊᓂ ᐅᖃᓕᒫᖅᑕᐅᓂᖏᓐᓂ 
ᑲᑎᒪᔨᓄᑦ. ᑐᓴᐅᒪᖃᑦᑕᐅᑎᖃᑎᖃᖃᑦᑕᑎᓪᓗᒋᑦ ᓄᓇᓕᐸᐅᔭᓕᕆᔩᑦ ᐃᖅᑲᓇᐃᔭᖅᑎᖏᓐᓂᒃ 
ᓇᓗᓇᐃᕈᑕᐅᓯᒪᓕᖅᑐᖅ ᐃᓄᓕᒫᖅᑎᑦᑎᓂᕐᒥ ᑲᑎᒪᓂᕐᒥ ᑲᑎᒪᔾᔪᑎᒥᓂᖏᑦ ᐅᑐᐱᕆ 28, 
2014ᒥ ᑲᑎᒪᔩᑦ ᓴᖅᑭᖅᑐᒥᓃᑦ ᐊᑐᓕᖅᑕᒥᓂᐅᓂᖏᓐᓂᒃ ᑲᑎᒪᔨᓄᑦ ᐄᐳᓗ 28, 2015ᒥ. 
ᐊᖏᖅᑕᐅᓯᒪᓪᓚᑦᑖᑎᓪᓗᒋᑦ ᑖᒃᑯᓇᓂ ᑲᑎᒪᔾᔪᑎᒥᓂᕐᓂᑦ, ᓄᓇᓕᐸᐅᔭᓕᕆᔩᑦ ᑐᓂᓯᓯᒪᔪᑦ 
ᐃᓘᓐᓇᖏᓐᓅᖓᔪᓂᑦ ᐸᕐᓇᐅᑎᓂᑦ ᐋᖅᑭᒋᐊᖅᑕᐅᓯᒪᔪᓂᑦ ᑎᑎᕋᕐᓯᒪᓂᖏᓐᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᓄᑦ ᕿᒥᕐᕈᔭᐅᓛᕐᖓᑕ ᐊᒻᒪᓗ 
ᒥᓂᔅᑕᖓᓐᓄᑦ ᐊᖏᖅᑕᐅᓛᕐᖓᑕ. ᐊᖏᖅᑕᐅᓚᐅᖅᑎᓪᓗᒋᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑏᑦ ᒥᓂᔅᑕᖓᓐᓄᑦ, ᓄᓇᓕᐸᐅᔭᓕᕆᔩᑦ ᐃᖅᑲᓇᐃᔭᖅᑎᖏᑦ ᑲᑎᒪᔩᑦ ᓵᖓᓅᕐᓯᓛᖅᑐᑦ 
ᐅᐊᑦᑎᐊᕈᒃᑲᓐᓂᖅ ᑎᑎᖅᑲᓂᑦ ᐱᔭᐅᔭᕆᐊᓕᓐᓂᑦ ᐱᖓᔪᐊᓂ ᑭᖑᓪᓕᕐᐹᖓᓂᓪᓗ 
ᐅᖃᓕᒫᖅᑕᐅᓛᖁᓪᓗᒋᑦ ᑲᑎᒪᔨᓄᑦ ᐋᖅᑭᒍᑕᐅᓛᕐᒥᒻᒪᑦ ᐊᑐᓕᕐᓂᖏᓐᓂᒃ ᐃᓘᓐᓇᖏᓐᓅᖓᔪᓂᑦ 
ᐸᕐᓇᐅᑎᓂᑦ ᐋᖅᑭᒋᐊᕈᑎᓂᑦ, ᐊᑐᖅᑕᐅᔭᕆᐊᖃᖅᑐᑎᒃ ᐱᕙᓪᓕᐊᑎᑦᑎᒍᓐᓇᕐᓂᐊᖁᓪᓗᒋᑦ.  

ᓯᕗᓪᓕᐹᖑᓪᓗᓂ ᓄᓇᖁᑎᒋᔭᐅᔪᒥ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑦ ᓄᓇᕗᒥ, ᐱᕕᖃᕐᓂᖓᑦ 
ᐋᖅᑮᒍᓐᓇᓂᕐᒥᒃ ᐊᔾᔨᐅᖏᑦᑐᒥᒃ ᓄᓇᓕᓐᓂᑦ ᓄᓇᓕᐸᐅᔭᕐᓂᑦ ᕿᑭᖅᑖᓗᒃ ᑯᐊᐳᕇᓴᒃᑯᓐᓂᑦ 
ᕿᑭᖅᑕᓂᒃᑯᓂᓪᓗ ᐋᖅᑮᓂᐊᕐᖓᑕ ᑕᑯᓐᓇᙳᐊᖅᑕᖓᓐᓂᒃ ᐱᕙᓪᓕᐊᑎᑦᑎᓂᕐᒥᒃ ᑕᐃᒫᒃ 

ᐅᔾᔨᓇᕐᓯᑎᑕᐅᓯᒪᒻᒪᑦ ᑎᑎᕋᖅᑕᐅᖃᑦᑕᕐᓯᒪᔪᓂᑦ ᐱᓯᒪᔭᖏᓐᓂᒃ ᐸᕐᓇᐃᓂᕐᒧᑦ 
ᐱᔾᔪᑎᖏᓐᓂ ᑎᑎᖅᑲᖁᑎᖏᓐᓂ, ᑕᑯᔭᔅᓴᐅᓪᓗᑎᒃ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ ᐅᕙᓂ www.qcorp.ca 

ᑕᑯᓐᓇᙳᐊᖅᑕᐅᓯᒪᔪᖅ ᐃᓄᐃᑦ ᓄᓇᖁᑎᖓᓐᓂ 
ᒋ-ᒦᑦᑐᒥ  
ᐱᕙᓪᓕᐊᑎᑦᑎᓂᖅ ᐃᓄᐃᑦ ᓄᓇᖁᑎᖓᓐᓂ ᒌ−ᒦᑦᑐᒥ 
ᐊᑐᖅᑎᑦᑎᒍᑕᐅᒃᑲᓂᙳᓱᒻᒪᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᑲᔪᖏᕐᓴᐃᒍᑕᐅᓗᓂ ᐊᑐᖅᑕᐅᖃᑦᑕᕈᓐᓇᓂᐊᕐᓂᖓᓂᒃ ᐅᔾᔨᓇᖅᑎᑦᑎᓗᓂ 
ᐊᑐᖅᑕᐅᓂᕐᐹᖑᖃᑦᑕᕐᓂᖓᓂᒃ ᐊᑐᖅᑕᐅᑦᑎᐊᓂᕐᐹᖑᖃᑦᑕᕐᓂᖓᓂᓪᓗ 
ᓄᓇᐅᑉ ᐃᓱᒪᒋᓪᓗᒋᑦ ᐱᕙᓪᓕᐊᔪᓕᕆᓂᖅ, ᐊᕙᑎᓕᕆᓂᕐᒥᒃ ᑲᒪᔨᐅᑦᑎᐊᓂᕐᒥᒃ 
ᐊᒻᒪᓗ ᐃᓕᖅᑯᓯᖅᑎᒍᑦ ᑕᐅᑦᑐᖃᕐᓂᖓᓂᒃ. ᑕᒪᕐᒥᒃ ᓄᓇᓖᑦ ᐃᖃᓗᓐᓂ 
ᐃᑲᔫᓯᐊᕐᓂᖃᕋᔭᕐᖓᑕ ᐋᖅᑮᑉᐸᑕ ᐊᖅᑯᑎᓪᓚᕆᐅᕙᑦᑐᒥᒃ ᓄᓇᓕᓐᓂᑦ 
ᒐᕙᒪᑐᖃᒃᑯᑦ ᐊᑐᕆᐊᖓᓐᓂ. ᐱᕙᓪᓕᐊᑎᑦᑎᓂᖅ ᐃᓄᐃᑦ ᓄᓇᖁᑎᖓᓐᓂ 
ᖁᕕᐊᓲᑎᖃᙳᓱᒻᒪᑦ ᐊᒻᒪᓗ ᐊᑐᖅᑎᑦᑎᒋᐊᒃᑲᓂᕐᓗᓂ ᐃᓄᐃᑦ ᐃᓕᖅᑯᓯᖓᓐᓂᒃ 
ᐊᑐᖅᑕᐅᖃᑦᑕᕐᓯᒪᔪᑐᖃᕐᒥᒃ ᐊᒻᒪᓗ ᐃᑲᔫᑎᖃᕐᓗᓂ ᐊᑯᓂ−ᐊᑐᕐᓂᐊᖅᑐᒧᑦ 
ᐱᕙᓪᓕᐊᔪᓕᕆᓂᕐᒧᑦ, ᐃᓅᓯᓕᕆᓂᕐᒧᑦ ᐊᒻᒪᓗ ᐊᕙᑎᓕᕆᓂᕐᒧᑦ 
ᑲᔪᓯᑎᑦᑏᓇᕐᓗᓂ ᓄᓇᓕᓐᓂᑦ.  

ᐃᓄᐃᑦ ᓄᓇᖁᑎᖓᓐᓃᑦᑐᖅ ᒋ ᐊᑐᕈᓐᓇᖅᑕᖏᓐᓂᒃ ᐊᑐᕆᐊᕐᓂᐊᕐᖓᑦ 
ᐃᓂᖓ ᐃᓱᒪᒋᓪᓗᒍ ᓄᓇᖓᓂ ᓴᐳᔾᔨᓗᑎᒃ ᐱᒻᒪᕆᐅᔪᓂᑦ ᐃᓱᒪᒋᔭᐅᕙᑦᑐᓂᑦ 
ᑕᐅᑐᒍᓯᐅᕙᑦᑐᓂᓪᓗ, ᐱᐅᓯᑎᑦᑎᒋᐊᕐᓗᑎᓪᓗ ᐊᑦᑐᐊᓂᕆᕙᑦᑕᖏᓐᓂᒃ 
ᓄᓇᓕᑦᑎᒍᑦ ᓄᓇᒧᑦ, ᐊᒻᒪᓗ ᓴᐳᔾᔨᓗᑎᒃ ᐃᓕᖅᑯᓯᓕᕆᕕᐅᕙᑦᑐᓂᑦ. ᓄᓇᓖᑦ 

ᐃᓄᓐᓄᑦ−ᑐᕌᖓᓗᓂ ᓴᓇᓯᒪᒐᔭᕐᖓᑦ, ᐊᑦᑕᓇᙱᑦᑐᒥᒃ ᐊᑐᖅᑕᐅᔪᓐᓇᖅᑐᒥᒃ ᐃᓄᓕᒫᓄᑦ 
ᐱᕕᖃᕋᔭᖅᑐᓂ ᐊᑦᑐᐊᓗᓂ ᐊᖅᑯᑎᖏᓐᓄᑦ ᐊᒻᒪᓗ ᐊᑦᑐᐊᓗᓂ ᓄᓇᓖᑦ ᐊᑐᕆᐊᕆᕙᑦᑕᖏᓐᓄᑦ. 
ᐱᕙᓪᓕᐊᑎᑦᑎᓂᖅ ᐃᓄᐃᑦ ᓄᓇᖁᑎᖓᓐᓂ ᒋ−ᒥ ᓴᖅᑭᑎᑦᑎᒍᑕᐅᒐᔭᕐᖓᑦ ᓄᑖᓂᑦ 
ᐱᓇᓱᐊᕈᑕᐅᒐᔭᖅᑐᓂᑦ ᓄᓇᓕᓐᓂᑦ ᐱᕈᕐᐸᓪᓕᐊᑎᑦᑎᓂᕐᒥᒃ ᐊᒻᒪᓗ ᑲᔪᓰᓐᓇᖅᑐᒥᒃ 
ᓴᓇᒪᓂᕆᓂᐊᖅᑕᖏᓐᓂᒃ ᓴᓇᖃᑦᑕᓂᕐᒥᒃ, ᑕᒪᒃᑯᓂᖓ ᓯᕗᓪᓕᐸᐅᑦᑎᐅᔾᔨᕙᑦᑐᓂᑦ 
ᐱᕙᓪᓕᐊᑎᑦᑎᓂᕐᒥᒃ ᓄᓇᓕᓕᒫᓂᑦ ᐊᖅᑯᑎᖃᕐᓗᑎᒃ ᑐᑭᒧᐊᑦᑎᑕᐅᔪᓂᑦ ᓇᒻᒥᓂᓖᑦ 
ᑭᒃᑯᑐᐃᓐᓇᓄᓪᓗ ᑐᕌᖓᔪᓂᑦ ᐱᕈᕐᐸᓪᓕᐊᑎᑦᑎᓂᕐᒥᒃ. ᓈᕆᔪᒥᒃ ᓄᓇᓕᓐᓂᑦ ᓯᕕᑐᓂᕐᓴᒨᖓᔪᒥ 
ᓄᓇᓕᓐᓂᑦ, ᐃᓄᐃᑦ ᓄᓇᖁᑎᖓᓐᓂ ᒋ−ᒥ ᐊᑐᐃᓐᓇᖃᕋᔭᕐᒥᔪᑦ ᐃᓪᓗᖃᕐᓂᕐᒧᑦ 
ᓇᓖᕌᕋᔅᓴᐅᔪᓐᓇᖅᑐᓂᑦ, ᑮᓇᐅᔭᓕᐅᕋᓱᐊᕈᑎᔅᓴᐅᔪᓐᓇᖅᑐᓂᑦ ᐊᒻᒪᓗ ᐃᓕᖅᑯᓯᖅᑎᒍᑦ 
ᐊᑐᖅᑕᐅᖃᑦᑕᕈᓐᓇᖅᑐᓂᑦ.   

‘ᓄᓇᖁᑎᒋᔭᖅ ᒋ’ ᒐᕙᒪᑐᖃᒃᑯᑦ ᐊᑐᕆᐊᖓᓐᓂ, ᐃᖃᓗᐃᑦ, ᓄᓇᕗᒥ 
(ᐃᓂᖓ 1, ᐃᓗᐃᒃᑲᖅ 205, ᐸᕐᓇᐅᑦ 79985)

ᐊᖅᑯᑎᒋᓪᓗᒋᑦ ᐱᓕᕆᕕᓕᕆᔨᖏᑦ, ᑲᑭᕙᒃ ᑲᑐᔾᔨᖃᑎᒌᖏᑦ 
ᐃᑲᔫᑎᖃᖃᑦᑕᕐᖓᑕ ᑕᐃᔭᐅᕙᑦᑐᒥᒃ ᓴᓇᕐᕈᑎᕋᓛᓄᑦ 
ᐃᑲᔫᓯᐊᔅᓴᓂᑦ ᑖᓐᓇ ᐋᖅᑭᑦᑕᐅᓂᑯ ᑮᓇᐅᔭᑎᒍᑦ 
ᐃᑲᔫᑎᖃᖃᑦᑕᓂᐊᕐᖓᑕ ᐃᓄᓐᓄᑦ ᓴᓇᙳᐊᖅᑎᓄᑦ ᕿᑭᖅᑕᓂ 
ᓲᕐᓗ ᔮᓂ ᐊᖑᑎᕐᔪᐊᖅᑎᑐᑦ ᒥᑦᑎᒪᑕᓕᒻᒥᐅᑕᐅᓪᓗᓂ, ᑖᓐᓇ 
ᐃᑲᔫᓯᐊᕐᓯᒪᔪᖅ ᑕᕝᕙᙵᑦ ᐃᑲᔫᑕᐅᕙᑦᑐᒥ. 

Aᔮᓂ ᓴᓇᙳᐊᖃᑦᑕᓯᓚᐅᕐᓯᒪᔪᖅ ᐅᑭᐅᖃᖅᑐᓂ 13ᓂᑦ, ᐃᓕᑉᐸᓪᓕᐊᓪᓗᓂ ᐊᑖᑕᒥᓂᒃ, 
ᓴᓇᙳᐊᖃᑦᑕᓂᕐᒥᒃ ᖁᕕᐊᒋᔭᖅᑖᕐᓯᒪᓪᓚᕆᑦᑐᖅ ᑕᐃᔅᓱᒪᓂ.  
ᐊᔅᓱᕈᐊᖃᕐᐸᑦᑐᓂ ᓴᓇᙳᐊᖅᑎᓪᓚᕆᒃ, ᔮᓂ ᖃᓄᐃᑦᑐᑐᐃᓐᓇᑦᑎᐊᓂᑦ ᓴᓇᙳᐊᖃᑦᑕᓲᖅ ᓲᕐᓗ 
ᑐᑦᑐᐃᑦ ᓇᔾᔪᖏᓐᓂᒃ, ᓱᖅᑲᒥᒃ, ᑑᒑᕐᒥᒃ, ᐅᒥᖕᒪᐃᑦ ᓇᔾᔪᑎᖏᓐᓂᒃ, ᐊᒻᒪᓗ ᓴᓇᙳᐊᒐᔅᓴᔭᒥᒃ, 
ᓴᓇᕙᑦᑐᓂᒋᑦ. ᔮᓂ ᐅᐱᒍᓱᓪᓚᕆᑉᐸᑦᑐᖅ ᓴᓇᐅᒐᖏᓐᓂᒃ ᐊᒻᒪᓗ ᑕᑯᖅᑯᔾᔨᒍᒪᐃᓐᓇᐅᓪᓗᓂ 
ᓴᓇᐅᒐᖏᓐᓂᒃ ᐊᓯᒥᓄᑦ ᐊᒻᒪᓗ ᑕᑯᖅᑯᔾᔨᒍᒪᐃᓐᓇᐅᓪᓗᓂ ᐃᓚᒥᓄᑦ. ᐃᓅᓱᑦᑑᓪᓗᓂ ᓴᓇᙳᐊᖅᑎ 
ᓴᓇᒍᓐᓇᑎᐊᖅᑐᓂ ᐊᒻᒪᓗ ᐱᕙᓪᓕᐊᓂᖃᕈᒪᑦᑎᐊᖅᑐᓂ ᐊᒻᒪᓗ ᓄᑖᓂᑦ ᐱᕙᓪᓕᐊᒍᒪᓂᖃᖅᑐᓂ, 
ᔮᓂ ᖃᓄᓕᒫᖅ ᐱᕕᖃᑦᑎᐊᖅᑐᖅ ᓴᖅᑭᔮᕆᐊᒃᑲᓐᓂᕈᒪᒍᓂ ᖃᐅᔨᔭᐅᕙᓪᓕᐊᑐᐃᓐᓇᑎᓪᓗᒍ 
ᓄᓇᕗᒻᒥᐅᑕᐅᓪᓗᓂ ᓴᓇᙳᐊᖅᑎᐅᓪᓗᓂ. 

ᐃᑲᔪᖃᑦᑕᕐᓂᖅ ᒥᑭᔫᑎᓂᑦ ᓇᒻᒥᓂᖅ ᐱᓕᕆᕕᓕᓐᓂᑦ 

ᑐᓪᓕᖅ ᑳᓐᑐᓛᒃᑏᑦ, ᓇᒻᒥᓂᕆᔭᖅ ᐊᐅᓚᑕᐅᓪᓗᓂᓗ ᓴᐃᓚᓯ ᓇᑲᓱᒻᒧᑦ, ᓯᕗᒧᑦ ᐃᑲᔫᓯᐊᖅᑖᔪᔪᖅ 
ᑲᑭᕙᒃ ᑲᑐᔾᔨᖃᑎᒌᖏᓐᓂ ᓂᐅᕕᐅᑎᒋᓂᐊᖅᑕᖏᓐᓂᒃ ᓴᓇᕐᕈᑎᑖᕆᒋᐊᓕᖏᓐᓂᒃ 
ᐊᐅᓚᔾᔪᑎᒋᓂᐊᖅᑕᖏᓐᓂᒃ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖓᓄᑦ. ᓇᒻᒥᓂᖓ ᐃᑲᔪᖅᑕᐅᓯᒪᒻᒥᔪᖅ 
ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᕐᓯᓐᓈᑦ ᑐᕌᖓᔪᓂᑦ ᑮᓇᐅᔭᖃᖅᑎᑕᐅᕙᑦᑐᓂᑦ ᑲᑭᕙᒃᑯᑦ 
ᐃᓕᓐᓂᐊᕐᓂᓕᕆᕕᖓᓐᓂ, ᐊᒻᒪᓗ ᓇᒻᒥᓂᖓ ᐃᑲᔫᓯᐊᕈᓐᓇᕐᓯᓯᒪᒻᒥᔪᖅ ᐆᑦᑐᕋᐅᑕᐅᓗᓂ 
ᐱᓕᕆᐊᑎᒍᑦ ᑭᖑᓂᐊᒍᑦ−ᐃᑲᔪᖅᑕᐅᓚᐅᖅᑎᓪᓗᒍ ᐃᑲᔪᖅᑕᐅᔾᔪᑎᔅᓴᖏᓐᓂᒃ 
ᐃᓕᓐᓂᐊᕈᑕᐅᒐᔭᖅᑐᒥᒃ ᑮᓈᐅᔭᓕᕆᓂᕐᒧᑦ. 

ᔮᓂ ᐊᖑᑎᕐᔪᐊᖅ,  
ᒥᑦᑎᒪᑕᓕᒃ, ᓄᓇᕗᑦ

 “ᓴᓇᙳᐊᖃᑦᑕᕐᓯᒪᓕᕋᒪ ᐊᕙᑎᓂᑦ (20) 
ᐊᕐᕌᒍᓂᑦ. ᑲᑭᕙᒃᑯᓐᓂ ᓴᓇᕐᕈᑎᕋᓛᓄᑦ 
ᑐᕌᖓᔪᓂᑦ ᐃᑲᔫᓯᐊᖅᑖᓚᐅᕐᓯᒪᒐᒪ 
ᓂᐅᕕᐅᑎᒋᓂᐊᖅᑕᕐᓂᒃ ᓴᓇᕐᕈᑎᓂᑦ. 
ᓴᓇᕐᕈᑎᖃᑦᑎᐊᓕᕋᒪ ᓴᓇᒍᓐᓇᓂᕐᓴᐅᓕᔪᒐᒪ 
ᓂᐅᕕᐅᑎᒋᖃᑦᑕᓂᐊᖅᑕᕐᓂᒃ 
ᑭᒃᑯᑐᐃᓐᓇᕐᓄᑦ ᓂᐅᕕᕈᒪᓲᓄᑦ ᐅᕙᖓ 
ᓴᓇᐅᒐᖏᓐᓂᒃ. ᓴᓇᕐᕈᑎᖃᑦᑎᐊᖅᑐᓂ 
ᐱᐅᓂᕐᓴᓂᑦ ᓴᓇᒍᑎᒋᔪᓐᓇᖃᑦᑕᕐᒥᔭᕋ.”   

ᓴᐃᓚᓯ ᓇᑲᓱᒃ,  
ᐃᖃᓗᐃᑦ, ᓄᓇᕗᑦ

“ᑲᑭᕙᒃ ᑲᑐᔾᔨᖃᑎᒌᖏᑦ 
ᐃᑲᔪᓚᐅᕐᓂᖏᓐᓄᑦ ᐅᕙᖓ 
ᓇᒻᒥᓂᖓᓄᑦ ᐱᐅᓯᕙᓪᓕᕐᓯᒪᓂᕐᓴᕐᐹᓗᒃ 
ᓴᓇᕐᕈᑎᑖᕈᓐᓇᕐᓯᔪᒐᒪ ᐅᕙᖓ 
ᐱᔭᕆᐊᓕᖏᓐᓂᒃ. ᐃᑲᔪᖅᑕᐅᓯᒪᒻᒥᔪᖓ 
ᑮᓇᐅᔭᓕᕆᓂᕐᒧᑦ ᐃᓕᓐᓂᐊᓂᓂᕐᒥᒃ 
ᐊᒻᒪᓗ ᐃᑲᔪᖅᑕᐅᓯᒪᓂᕋ 
ᐱᔭᕆᐊᑭᔅᓯᑎᑦᑎᓯᒪᓂᕐᓴᓂᖅ 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖏᓐᓂᒃ 
ᐊᐅᓚᑦᑎᑎᑦᑎᓂᕐᒥᒃ.”

ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ 
ᐃᓕᓐᓂᐊᕈᓯᐊᔅᓴᑦ  

ᐸᐸᑦᓯ ᐊᖓᖑ−ᑰᑦᑎᖅ ᐃᖃᓗᓐᓂ, ᓄᓇᕗᒥ 
ᐃᓕᓐᓂᐊᕈᓯᐊᖅᑖᖅᑎᑕᐅᕗᖅ $5000.00ᓂᑦ ᔮᓐ ᐊᒪᕈᐊᓕᒃ 
ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᕈᓯᐊᔅᓴᓂᑦ, ᑮᓇᐅᔭᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓃᙶᕐᓯᒪᓪᓗᑎᒃ.

ᐃᓕᓐᓂᐊᕈᓯᐊᔅᓴᑦ ᐃᓕᓐᓂᐊᕈᓯᐊᖅᑖᑎᑦᑎᒍᑕᐅᖃᑦᑕᓂᐊᕐᖓᑕ 
ᐊᕐᕌᒍᑕᒫᑦ ᓄᓇᑖᖃᑕᐅᓯᒪᔪᒧᑦ ᐃᓕᓐᓂᐊᖅᑎᐊᖃᑦᑕᖅᑐᒧᑦ 
ᐃᓕᓐᓂᐊᖅᑎᒧᑦ ᓯᓚᑦᑐᓴᕐᕕᒻᒥ ᐱᕙᓪᓕᐊᔪᓕᕆᓂᕐᒥ, ᐅᖃᐅᓯᓕᕆᓂᕐᒥ 
ᐅᕝᕙᓘᓐᓃᑦ ᐃᓕᖅᑯᓯᓕᕆᓂᕐᒥ.

ᕿᑭᖅᑕᓂᒃᑯᑦ ᐊᑐᕈᒪᔪᒻᒪᑕ ᐅᐱᒍᓲᑎᒋᖃᑦᑕᓂᐊᖅᑕᖓᓐᓂᒃ 
ᐱᓇᓱᐊᕈᑎᒋᖃᑦᑕᕐᓯᒪᔭᖏᓐᓂᒃ ᔮᓐ ᐊᒪᕈᐊᓕᐅᑉ ᐊᕐᕌᒍᒐᓴᓐᓂᑦ 
ᐋᔩᖃᑎᒌᒍᑎᖃᕋᓱᖃᑦᑕᕐᓯᒪᓂᖓᓂᒃ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓂᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᓚᐅᕐᓯᒪᓂᖓᓂᒃ ᕿᑭᖅᑕᓂᒃᑯᓐᓂ 
ᓯᕗᓕᖅᑎᓄᑦ ᐅᖃᐅᔾᔨᒋᐊᖅᑎᐅᓪᓗᓂ. ᔮᓐ ᐃᓅᓯᓕᒫᐸᓗᒃ 
ᑐᓂᓯᒪᓚᐅᕐᖓᑦ ᐃᓄᐃᑦ ᐃᓅᓯᖃᑦᑎᐊᖁᓪᓗᒋᑦ, ᕿᑭᖅᑕᓂ 
ᓄᓇᓕᑑᙱᑦᑐᑦ ᐱᔾᔪᑎᒋᓪᓗᒋᑦ ᑭᓯᐊᓂᓕ ᐃᓄᓕᒫᑦ ᓄᓇᕗᒻᒥᐅᑦ 
ᐱᔾᔪᑎᒋᓪᓗᒋᑦ.

“ᖁᕕᐊᓱᖃᑎᒋᕙᕋ ᐸᐸᑦᓯ ᐊᖓᖑ ᑰᑦᑎᖅ ᓯᕗᓪᓕᕐᐹᖑᓪᓗᓂ 
ᐃᓕᓐᓂᐊᕈᓯᐊᖅᑖᕐᖓᑦ ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ 

ᐃᓕᓐᓂᐊᕈᓯᐊᔅᓴᓂᑦ. ᐃᓱᒪᓇᖅᑯᕐᓗ ᐊᒥᓱᒃᑲᓐᓃᑦ ᐃᓅᓱᑦᑐᐃᑦ 
ᑕᒪᑐᒥᖓ ᐃᓕᓐᓂᐊᖃᑦᑕᕐᓂᐊᕆᐊᔅᓴᖏᓐᓂᒃ. ᖃᐅᔨᒐᔭᖅᑐᑎᓪᓗ 
ᓇᓗᓇᙱᑦᑐᖅ ᐃᖅᑲᓇᐃᔮᖃᕐᓂᖅ ᓈᓚᐅᓯᕆᓂᕐᒥᒃ, ᑕᓚᕖᓴᓕᕆᓂᕐᒥᒃ 
ᐅᕝᕙᓘᓐᓃᑦ ᐸᐃᑉᐹᑎᒍᑦ ᐱᕙᓪᓕᐊᔪᓕᕆᖃᑦᑕᓂᕐᒥᒃ ᐊᑑᑎᖃᕐᓂᖓᓂᒃ 
ᖁᕕᐊᓇᕐᓂᖓᓂᓪᓗ.” ᐅᖃᖅᑐᖅ ᔮᓐ ᐊᒪᕈᐊᓕᒃ.

“ᐃᓕᓐᓂᐊᕈᓯᐊᖅᑖᖅᑐᖅ ᐅᐱᒋᔭᐅᔭᕆᐊᓕᒃ ᐃᓕᒍᒪᓪᓚᕆᑦᑐᓂ 
ᑲᑦᑐᖓᐃᕐᓯᒪᓪᓗᓂᓗ ᓯᕗᒧᐊᑦᑎᑦᑎᒍᒪᓂᖓᓄᒃ ᐱᔾᔪᑕᐅᔪᒥᒃ 
ᐃᓄᐃᑦ ᐃᓕᖅᑯᓯᖓᓐᓂᒃ, ᐅᖃᐅᓯᖓᓐᓂᒃ ᐅᕝᕙᓘᓐᓃᑦ 
ᑐᓴᐅᒪᖃᑦᑕᐅᑎᒍᑎᖃᖃᑦᑕᓂᕐᒥᒃ ᓄᓇᕗᒥ. ᐃᓕᓐᓂᐊᕐᓂᖓ, 
ᑲᑦᑐᖓᐃᕐᓯᒪᓂᖓ ᑐᓂᓯᒪᓂᖓᓗ ᐃᑲᔫᑎᖃᓪᓚᕆᓐᓂᐊᒥᒻᒪᑦ 
ᐋᖅᑭᐹᓪᓕᑎᑦᑎᓂᕐᒥᒃ ᐃᓄᐃᑦ ᐃᓅᓯᖓᓐᓂᒃ”. ᐅᖃᖅᑐᖅ ᐸᐅᓗᓯ 
ᐊᕿᐊᕈᖅ, ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ.

ᐱᓇᓱᐊᕈᑏᑦ ᔮᓐ ᐊᒪᕈᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᓕᓐᓂᐊᕈᓯᐊᔅᓴᓄᑦ 
ᖃᖓᑐᐃᓐᓇᑦᑎᐊᖅ ᐱᓇᓱᐊᕈᑕᐅᖃᑦᑕᕈᓐᓇᖅᑐᑦ ᐊᕐᕌᒎᑉ ᐃᓗᐊᓂ, 
ᐊᒻᒪᓗ ᐱᔭᔅᓴᐅᓪᓗᑎᒃ ᐊᑕᐅᓯᐊᕐᓗᒋᑦ ᐃᓄᒻᒧᑦ ᐊᑕᐅᓯᕐᒧᑦ. ᑭᓯᐊᓂᓕ, 
ᒪᑐᕕᖃᖃᑦᑕᓂᐊᖅᑐᖅ ᐱᓇᓱᐊᕐᕕᔅᓴᐅᓂᖓ ᒪᐃᖑᓕᕋᐃᑉᐸᑦ 
ᐊᕐᕌᒍᑕᒫᑦ.

ᐱᔪᒪᒍᔅᓯ ᔮᓐ ᐊᒪᕈᐊᓕᒃ ᐃᓕᓐᓂᐊᕈᓯᐊᔅᓴᓄᑦ ᐱᓇᓱᐊᕈᑎᓂᑦ 
ᑎᑎᕋᕐᕕᔅᓴᓂᑦ ᐅᕝᕙᓘᓐᓃᑦ ᑐᑭᓯᒋᐊᒃᑲᓐᓂᕈᒪᒍᔅᓯ ᐃᓕᓐᓂᐊᕈᓯᐊᔅᓴᐃᑦ 
ᒥᔅᓵᓄᑦ, ᐊᑏ ᖃᐅᔨᒋᐊᖃᑦᑕᕆᔅᓯ ᐅᕗᖓ: www.qia.ca ᐅᕝᕙᓘᓐᓃᑦ 
ᐅᖄᓚᖃᑦᑕᕐᓗᓯ ᕿᑭᖅᑕᓂᒃᑯᓐᓄᑦᐅᕗᖓ: 1.800.667.2742 
ᑎᑎᕋᕐᓗᓯᓘᓐᓃᑦ ᐅᕗᖓ info@qia.ca

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᓄᓇᕗᒻᒥ

ᐅᖃᐅᓯᕋ, ᐱᔪᓐᓇᐅᑎᒐ!
ᐊᑐᖃᑦᑕᕐᓗᒍ ᐃᓄᒃᑎᑐᑦ ᐅᖃᐅᓯᖅ ᖃᖓᓕᒫᖅ ᐊᔪᕐᓇᙱᒐᐃᑉᐸᑦ, ᐊᖏᕐᕋᓐᓂ ᓇᒥᑐᐃᓐᓇᕐᓗ. ᐱᔪᓐᓇᐅᑎᒋᒐᕕᐅᒃ 
ᐊᑐᕈᓐᓇᑎᐊᖅᑕᐃᑦ! ᓄᓇᔅᓯᓐᓂ ᒐᕙᒪᒃᑯᓯ ᐃᓕᔅᓯᓐᓂᒃ ᐱᔨᑦᑎᕋᖃᑦᑕᕆᐊᓖᑦ ᐃᓄᒃᑎᑐᑦ ᐃᓘᓐᓇᖏᓐᓂ ᓄᓇᓕᓕᒫᓂᑦ.  

ᐅᖃᐅᓯᕐᓄᑦ ᐱᔪᓐᓇᐅᑎᑎᑦ ᒪᑯᐊᖑᕗᑦ: 
ᓱᕈᓰᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓄᒃᑎᑐᑦ ᐱᒋᐊᕐᕕᖃᕐᓗᑎᒃ ᒥᑭᔫᑕᐅᓂᕐᐹᓂᑦ 
ᖁᕝᕙᓯᓐᓂᓕᓐᓄᑦ ᐱᖓᓱᓄᑦ. ᐃᓕᓐᓂᐊᖅᑎᑕᐅᖃᑦᑕᕆᐊᖃᓛᕐᒥᔪᑦ ᐊᓯᓕᒫᖏᓐᓂ 
ᖁᕝᕙᓯᓐᓂᓕᓐᓂᑦ ᖃᓂᒋᔮᓂ 2019 ᐱᒋᐊᕐᓗᑎᒃ. 

 » ᐱᔨᑦᑎᕋᐅᑕᐅᕙᑦᑐᑦ ᐃᓄᓕᒫᓄᑦ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᑐᖅᑐᑎᒃ 
ᐃᓘᓐᓇᖏᓐᓂ ᓄᓇᕗᑦ ᐃᖅᑲᓇᐃᔭᕐᕕᖁᑎᖏᓐᓂ ᑐᖅᑲᖅᑕᕐᕕᖏᓐᓂ 
ᐊᓪᓚᕕᓪᓗᐊᑕᖏᓐᓂᓪᓗ, ᐃᓚᒋᔭᐅᓪᓗᑎᒃ ᑲᑎᒪᔨᖏᑦ ᐱᓕᕆᔨᖏᓪᓗ. 

 » ᐃᖅᑲᓇᐃᔭᕈᓐᓇᕐᓗᑎᒃ ᐃᓄᒃᑎᑑᕐᓗᑎᒃ ᐃᖅᑲᓇᐃᔭᖅᑎᒋᔭᐅᓗᑎᒃ ᓄᓇᕗᒻᒥ ᐃᓄᓕᒫᓄᑦ 
ᐱᔨᑦᑎᕋᕐᕕᐅᕙᑦᑐᓂᑦ. 

 » ᐱᔨᑦᑎᕋᐅᑎᖃᖃᑦᑕᕐᓗᑎᒃ ᐃᓄᒃᑎᑐᑦ ᓄᓇᓕᓐᓂᑦ ᐊᒻᒪᓗ ᐊᓯᖏᓐᓂᒃ ᐃᓕᓴᕆᔭᐅᓯᒪᔪᓂᑦ 
ᐅᖃᐅᓯᕐᓂᑦ ᐊᑐᖅᑕᐅᔭᕆᐊᖃᓪᓚᕆᖃᑦᑕᑎᓪᓗᒍ. 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᒻᒥ ᐅᑯᐊᖑᒻᒪᑕ ᐃᓄᒃᑐᑦ ᐅᖃᐅᓯᖅ (ᐃᓄᒃᑎᑐᑦ ᐊᒻᒪᓗ 
ᐃᓄᐃᓐᓇᖅᑐᓐ), ᖃᓪᓗᓈᑎᑐᑦ ᐅᐃᕖᑎᑐᓪᓗ. ᑕᐃᒪ ᑐᑭᖃᖅᑯᖅ ᐱᔪᓐᓇᐅᑎᖃᖅᑯᑎᑦ 
ᐅᖃᖃᑎᖃᕈᓐᓇᓂᕐᒥᒃ ᐊᒻᒪᓗ ᐱᔨᑦᑎᕋᖅᑕᐅᒍᓐᓇᓂᕐᒥᒃ ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ 
ᐊᑐᕈᒪᔭᕐᓂᒃ ᐊᑐᕐᓗᑎᑦ ᓄᓇᕗᑦ ᒐᕙᒪᒃᑯᖏᑕ ᐊᓪᓚᕝᕕᖏᓐᓂ ᐊᒻᒪᓗ ᐃᓄᓕᒫᓅᖓᔪᓄᑦ 
ᐱᓕᕆᕕᐅᕙᑦᑐᓂᑦ, ᒪᓕᒐᓕᐅᕐᕕᒻᒥ, ᓄᓇᕗᑦ ᐃᖅᑲᖅᑐᐃᕕᖓᓐᓂ ᐊᒻᒪᓗ ᐊᓯᖏᓐᓂ 
ᐃᖃᖅᑐᐃᔨᑎᑐᑦ ᐊᐅᓚᕙᒃᑐᑦ. 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖅ ᐊᒻᒪᓗ   ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᖅᐊᑐᖅᑕᐅᓕᕐᓯᒪᒻᒪᑎᒃ ᓴᐴᓗᑕᐅᖁᓪᓗᒋᒃ ᐅᖃᐅᓯᕐᓄᑦ ᐱᔪᓐᓇᐅᑎᓐᓄᑦ. ᑖᒃᑯᐊ 
ᐱᔪᓐᓇᐅᑏᑦ ᐃᑉᐱᒋᔭᐅᑦᑎᐊᖏᑉᐸᑕ, ᐅᖃᕐᕕᐅᖃᑦᑕᕐᓗᓂ ᐅᖃᐅᓯᓕᕆᓂᕐᒧᑦ ᑲᒥᓯᓇ. 
ᖃᓄᖅᑑᕆᐊᖃᑦᑕᙳᓱᒃᑲᑦᑕ ᐃᓕᓴᕆᔭᐅᓯᒪᑦᑎᐊᖁᓪᓗᒋᑦ ᐱᔪᓐᓇᐅᑎᓯ ᐱᔾᔪᑎᒋᓪᓗᒋᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ. 

ᐊᑐᐃᓐᓇᐅᑎᑦᑎᓂᖅ ᐱᔨᑦᓯᕐᓂᕐᒥᒃ
ᓯᕗᓪᓕᕐᐹᒥ ᐅᐸᑦᑕᐅᓗᓂ, ᐃᖅᑲᓇᐃᔭᖅᑎᖁᑎᒋᔭᐅᔪᖅ ᓄᓇᕗᒻᒥ 
ᐃᖅᑲᓇᐃᔭᕐᕕᖁᑎᐅᔪᓂᑦ ᐊᒻᒪᓗ ᓄᓇᓕᓐᓂᑦ ᑲᒪᒋᔭᔅᓴᖃᖅᑯᑦ 
ᖃᐅᔨᒃᑲᐃᔭᕆᐊᖃᕐᓂᖏᓐᓂᒃ  ᐱᔨᑦᑎᕋᖅᑕᐅᔪᓐᓇᕐᖓᑦ ᐃᓕᓴᕆᔭᐅᓯᒪᔪᓂᑦ 
ᐅᖃᐅᓯᕐᓂᑦ ᐊᑐᖅᑕᐅᔪᓐᓇᖅᑐᓂᑦ ᐅᖃᕐᕕᐅᓗᓂ. ᓄᓇᓖᑦ 
ᕿᓄᒋᐊᑐᙱᒻᒪᑕ ᐅᖃᐅᓯᕐᒥᓂᒃ ᐱᔨᑦᑎᕋᖅᑕᐅᒍᒪᓗᑎᒃ, ᐃᖅᑲᓇᐃᔭᖅᑏᑦ 
ᐃᑲᔪᕈᓐᓇᕐᓂᕋᕆᐊᖃᕐᖓᑕ ᐅᖃᐅᓯᖏᓐᓂᒃ ᐊᑐᕐᓗᑎᒃ. ᐅᖃᐅᓯᕐᒥᒃ 
ᐊᑐᕈᒪᔭᒥᓂᒃ ᓇᓗᓇᐃᕐᓯᓚᐅᖅᑎᓪᓗᒋᑦ, ᓂᕈᐊᒐᖓ ᐃᑉᐱᒋᔭᐅᑦᑎᐊᕆᐊᓕᒃ 
ᐱᔨᑦᑎᕋᐅᑕᐅᕙᑦᑐᓂᑦ.  

 ᐊᑐᐃᓐᓇᐅᑎᑦᑎᓂᖅ ᑐᑭᓕᒃ ᓄᓇᓕᐅᖃᑕᐅᔪᖅ ᐃᓄᓕᒫᓄᑦ ᖃᐅᔨᒪᓂᐊᕐᖓᑦ 
ᐱᔨᑦᑎᕋᖅᑕᐅᒍᓐᓇᕐᓂᖓᓂᒃ ᐅᖃᐅᓯᕐᒥᒃ ᐊᑐᕈᒪᔭᖓᓂᒃ ᐊᑐᕐᓗᓂ. ᐃᓚᖏᑦ ᑐᑭᓕᐅᑎᔭᔅᓴᐃᑦ 
ᐊᑐᖅᑐᒥᒃ ᐊᑐᐃᓐᓇᐅᑎᑦᑎᓂᕐᒥᒃ ᒪᑯᐊ ᓲᕐᓗ ᐅᖄᓚᐅᒻᒥᑦ ᑭᐅᖃᑦᑕᕐᓂᖅ ᐅᕝᕙᓘᓐᓃᑦ 
ᑐᙵᓱᑦᑎᑦᑎᖃᑦᑕᕐᓂᖅ  ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᒥᒃ ᐊᑐᕐᓗᑎᒃ ᐅᕝᕙᓘᓐᓃᑦ 
ᖃᐅᔨᒪᒋᐊᑦᑎᐊᖃᑦᑕᕐᓗᑎᒃ ᐱᔪᒪᒃᓴᐅᑎᒋᕙᑦᑕᖏᑦ ᐊᒻᒪᓗ ᓇᓗᓇᐃᒃᑯᑕᕆᕙᑦᑕᖏᑦ 
ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᑐᕐᓯᒪᒐᓗᐊᕐᒪᖔᑕ.  

ᐊᓪᓛᑦ ᑖᓐᓇ ᐃᓄᒃ ᑐᑭᓯᐊᒐᓗᐊᖅᑲᑦ ᖃᓪᓗᓈᑎᑐᑦ, ᐃᓄᒃᑐᑦ ᐅᐃᕖᑎᑐᓪᓘᓐᓃᑦ, 
ᓇᓪᓕᐊᓐᓂᒃ ᐅᖃᐅᓯᕐᒥᒃ ᐊᑐᕈᒪᒻᒪᖔᖅ ᐃᓱᒪᕐᓱᖅᑎᑕᐅᓂᖓ ᑐᙵᓱᑦᑎᑦᑎᓂᐅᒻᒪᑦ 
ᐅᖃᐅᓯᕐᒥᒃ ᐊᑐᕈᒪᔭᖓᓂᒃ ᐊᑐᕈᓐᓇᓂᐊᕐᖓᑦ ᐊᒻᒪᓗ ᐃᑲᔫᑎᖃᓲᖑᓪᓗᓂ ᐅᖃᐅᓯᕐᒥᒃ 
ᐊᑐᖅᑕᐅᑎᑦᑎᒍᓐᓇᓂᕐᒥᒃ ᓄᓇᓕᓐᓂᑦ. 

ᑭᓯᐊᓂᓕ,  ᐊᑐᐃᓐᓇᐅᑎᑦᑎᓂᖅ  ᐅᖃᐅᓯᕐᒥᒃ ᑕᓱᐃᒋᐊᒃᑲᓂᕈᑕᐅᖕᒪᑦ, ᐊᒻᒪᓗ 
ᐊᑑᑎᖃᕐᓂᕐᐹᖑᓪᓗᓂ ᓄᓇᓕᓐᓂᑦ ᐃᓄᒃᑎᑐᑦ ᐅᖃᓪᓚᓗᐊᕈᓐᓃᖅᐸᓪᓕᐊᔪᓂᒃ. ᖃᐅᔨᒪᓪᓗᓂ 
ᐅᖃᖃᑎᖃᕈᓐᓇᕐᓂᖅ  ᐊᑐᕆᐊᒃᑲᓐᓂᕈᑕᐅᓲᖑᒻᒪᑦ  ᐊᒻᒪᓗ ᐊᑐᖅᑎᑦᑎᓲᖑᓪᓗᓂ ᓈᒻᒪᑦᑐᒥᒃ, 

ᖃᓄᐃᓕᐅᖃᑦᑕᕐᒪᖔᑦᑕ
ᐅᖃᐅᓯᕐᓄᑦ ᑲᒥᓯᓇᐅ ᐊᒡᓚᒡᕕᐊ ᓄᓇᕗᒻᒥ:

 » ᑐᓴᖅᑎᑕᐅᖃᑦᑕᓲᖅ ᐃᓱᒫᓘᑕᐅᔪᓂᑦ ᐅᖃᐅᓯᕐᓄᑦ ᐱᔪᓐᓇᐅᑏᑦ ᒥᔅᓵᓄᑦ 
ᓱᕋᐃᒍᑕᐅᕙᑦᑐᓂᑦ, ᖃᐅᔨᓴᖃᑦᑕᓲᑦ ᐅᕝᕙᓘᓐᓃᑦ ᑲᒪᖃᑦᑕᓲᑦ ᐋᖅᑭᒋᐊᕈᑎᓂᑦ, 
ᐊᑐᓕᖁᔨᔾᔪᑕᐅᔪᓂᓪᓗ ᐋᖅᑭᒋᐊᕐᓯᖁᔨᔾᔪᑕᐅᔪᓂᑦ ᑕᐃᒪᐃᒋᐊᖃᖅᑎᓪᓗᒋᑦ, ᐊᒻᒪᓗ 
ᐃᑲᔪᕐᓱᐃᕙᑦᑐᑎᒃ ᖃᐅᔨᓴᕐᐸᑦᑐᑎᓪᓗ ᑕᒪᕐᒥᒃ ᓈᒻᒪᑦᑐᒥᒃ ᐃᑉᐱᒋᔭᐅᑦᑎᐊᕐᓂᖃᕋᓗᐊᕐᒪᖔᑕ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ ᓄᓇᕗᑦ ᐅᖃᐅᓯᓕᕆᓂᕐᒧᑦ 
ᐱᖁᔭᓕᐊᕆᓯᒪᔭᖓᓂ;  

 » ᖃᐅᔨᒃᑲᐃᕙᑦᑐᒍᑦ ᓄᓇᕗᒻᒥᐅᓂᑦ ᐅᖃᐅᓯᕐᓄᑦ ᐱᔪᓐᓇᐅᑎᖏᑕ ᒥᔅᓵᓄᑦ;

 » ᖃᐅᔨᒃᑲᐃᕙᑦᑐᒍᑦ ᐅᖃᐅᔾᔨᒋᐊᕐᐸᑦᑐᑕᓗ ᓄᓇᕗᑦ ᐃᖅᑲᓇᐃᔭᕐᕕᖁᑎᖏᓐᓂ ᐱᔾᔪᑎᒋᓪᓗᒋᑦ 
ᐅᖃᐅᓯᕐᒧᑦ ᑲᒪᒋᔭᔅᓴᒫᑦ; ᐊᒻᒪᓗ 

 » ᖃᐅᔨᓴᖃᑦᑕᓲᖑᔪᒍᑦ ᓄᓇᕗᒻᒥ ᐃᖅᑲᓇᐃᔭᕐᕕᖁᑎᒋᔭᐅᔪᓂᑦ ᐅᖃᐅᓯᒃᑯᑦ 
ᐱᔨᑦᑎᕋᐅᑎᒋᕙᑦᑕᖏᓐᓂᒃ ᑐᓴᐅᒪᖃᑦᑕᐅᑎᓂᕆᕙᑦᑕᖏᓐᓂᓪᓗ. 

    ᑎᑎᖅᑲᑎᒍᑦ ᑐᕌᕈᑎ

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᓄᓇᕗᒻᒥ
ᑎᑎᖅᑲᒃᑯᕕᒃ 309 ᐃᖃᓗᐃᑦ, ᓄᓇᕗᑦ, 
X0A 0H0
ᐃᒡᓘᑉ ᓇᓃᓐᓂᖓ
630 ᑯᐄᓐ ᐃᓕᓴᐱ II, ᖁᓕᕇᑦ  
ᐱᖓᔪᐊᑦ (ᐃᒡᓗᕐᔪᐊᖅ – ᖃᒧᑏᒃ)

(867) 975-5080
1-877-836-2280
langcom@langcom.nu.ca
www.langcom.nu.ca 

ᓄᓇᕗᑦ ᑲᒪᑦᓯᐊᖅᑐᑦ 
ᐃᑲᔪᖅᑕᐅᒍᒪᔪᓄᑦ 
ᐅᖄᓚᖃᑦᑕᕐᕕᒃ
ᐅᖃᖃᑎᔅᓴᐃᓕᕿᑎᓪᓗᑎᑦ, ᐅᖄᓚᖃᑦᑕᕆᑦ:  
867.979.3333 ᐅᕝᕙᓘᓐᓃᑦ 
1.800.265.3333 
7ᓂᑦ ᐅᓪᓗᓂᑦ ᐱᓇᓱᐊᕈᓯᑕᒫᑦ 

ᐊᓴᐱᐅᑉ ᒥᔅᓵᓄᑦ 
ᐅᖄᓚᖃᑦᑕᕐᕕᒃ
7ᒥ- 9ᒧᒃ ᐅᓐᓄᒃᑯᑦ

ᐃᑲᔪᖅᑕᐅᒍᒪᔪᓄᑦ 
ᐅᖄᓚᖃᑦᑕᕐᕕᒃ
9ᒥ ᐅᓐᓄᒃᑯᑦ – ᖁᓛᓅᕋᓱᓐᓂᖓᓂ 
ᑲᓇᓐᓇᐅᑉ ᓯᕿᙳᔭᖓ ᒪᓕᑦᑐᒍ

ᓱᕈᓯᕐᓄᑦ ᐅᖄᓚᖃᑦᑕᕐᕕᒃ
1-800-668-6868

ᐃᒥᐊᓗᒻᒧᑦ 
ᐊᔪᓕᕈᑎᖃᕐᓯᒪᔪᓄᑦ 
ᐃᑲᔪᖅᑏᑦ
1.888.616.4011

ᐅᖄᓚᖃᑦᑕᕆᔅᓯ ᓄᓇᔅᓯᓐᓂ 
ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᓯᓐᓄᑦ

ᔮᒃ ᐅᐃᓕ   (867) 439-8277 
ᐃᒃᐱᐊᕐᔪᒻᒥ jwillie@qia.ca

ᐅᓘᓯ ᒫᓂᖕ  (867) 897-8638 
ᑭᙵᕐᓂᑦ omanning@qia.ca

ᓕᓯ ᐸᓖᑦᑐᖅ  (867) 924-6119 
ᑲᖏᖅᑐᒑᐱᒻᒥ lpalituq@qia.ca

ᓚᐃᓴ ᐅᐊᑦᔅᑯ  (867) 980-4076 
ᐊᐅᓱᐃᑦᑐᕐᒥ lwatsko@qia.ca

ᓕᓯ ᐱᓕᑉ ᖃᓈᑦᓯᐊᖅ  (867) 928-8103 
ᓴᓂᕋᔭᒻᒥ larnaqjuaq@qia.ca

ᓯᑐᓂ ᐅᖔᓛᖅ  (867) 934-8760 
ᐃᒡᓗᓕᒻᒥ sungalaq@qia.ca

ᒪᕇ ᒪᐃᑯ  (867) 975-8400 
ᐃᖃᓗᓐᓂ mmichael@qia.ca

ᐱᐅᕆ ᐃᑭᓪᓗᐊᖅ  (867) 939-2135 
ᑭᒻᒥᕈᕐᒥ pikkidluaq@qia.ca

ᓰᓇ ᒫᒃᒧ  (867) 473-8991 
ᐸᓐᓂᖅᑑᒥ smachmer@qia.ca

ᑕᐃᕕᑎ ᖃᒪᓂᖅ  (867) 899-8640 
ᒥᑦᑎᒪᑕᓕᒻᒥ dqamaniq@qia.ca

ᐅᓛᓇ ᓄᕿᙵᖅ  (867) 927-8195 
ᕿᑭᖅᑕᕐᔪᐊᕐᒥ onuqingaq@qia.ca

ᓲᓴᓐ ᓴᓪᓗᕕᓂᖅ  (867) 252-3127 
ᖃᐅᓱᐃᑦᑐᕐᒥ ssalluviniq@qia.ca

ᔫᓕ ᐃᒥᖅᑯᑕᐃᓚᒃ  (867) 266-8162 
ᓴᓂᑭᓗᐊᕐᒥ jemikotailak@qia.ca

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᑐᕌᕈᑎᖏᑦ
ᑎᑎᖅᑲᓂᐊᕐᕕᖓ 1340
ᐃᖃᓗᐃᑦ, ᓄᓇᕗᑦ
X0A 0H0

ᐅᖄᓚᐅᑖ: ( (867) 975-8400
ᐅᖓᓯᑦᑐᒥᒃ−ᐊᑭᖃᙱᑦᑐᖅ: 1-800-667-2742
ᓱᒃᑲᔪᒃᑰᕈᑖ: (867) 979-8433

www.qia.ca


